Монгол Улсын Их Хурлын Зургаа дахь удаагийн сонгуулиар байгуулагдсан Улсын Их Хурлын Ээлжит бус чуулганы Нийгмийн бодлого, боловсрол, соёл, шинжлэх ухааны байнгын хорооны 2012 оны 09 дүгээр сарын 05-ны өдөр (Лхагва гариг)-ийн хуралдаан 14 цаг 20 минутад Төрийн ордны “Б” танхимд эхлэв. 
Байнгын хорооны дарга, Улсын Их Хурлын гишүүн З.Баянсэлэнгэ ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 15 гишүүнээс 12 гишүүн ирж, 80.0 хувийн ирцтэй байв. 

Чөлөөтэй: С.Дэмбэрэл;
Тасалсан: Ц.Даваасүрэн, С.Оюун;


Нэг. Монгол Улсын 2012 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслүүд (хоёр дахь хэлэлцүүлэг) (санал, дүгнэлтээ Төсвийн байнгын хороонд хүргүүлнэ)

Хэлэлцэж буй асуудалтай холбогдуулан Сангийн сайд Ч.Улаан, Хүн амын хөгжил, нийгмийн хамгааллын сайд С.Эрдэнэ, Хөдөлмөрийн сайд Я.Санжмятав, Соёл, спорт, аялал жуулчлалын сайд Ц.Оюунгэрэл, Эрүүл мэндийн сайд Н.Удвал, Эрүүл мэндийн яамны Төрийн нарийн бичгийн дарга Н.Түмэндэмбэрэл, Эрүүл мэндийн яамны санхүү хэлтсийн дарга н.Отгонбаатар, Хүн амын хөгжил, нийгмийн хамгааллын яамны санхүү хэлтсийн дарга Х.Мөнхзул, Боловсрол, шинжлэх ухааны яамны санхүү хэлтсийн дарга н.Наранцогт, Хөдөлмөрийн яамны мэргэжилтэн н.Чинзориг, Б.Алтанжаргал, Соёл, спорт, аялал жуулчлалын яамны санхүү хэлтсийн мэргэжилтэн н.Отгонбат, Биеийн тамир, спортын хорооны хэлтсийн дарга Д.Сүх-Очир, Төрийн өмчийн хорооны мэргэжилтэн н.Болдмаа, Сангийн яамны Төсвийн бодлогын газрын дарга Ж.Ганбат, Хууль, эрх зүйн газрын дарга Б.Ганбат, Зарлагын хэлтсийн дарга Б.Нямаа, Төсвийн хөрөнгө оруулалтын хэлтсийн дарга М.Батгэрэл, Нэгдсэн төсвийн хэлтсийн дарга Н.Нарангэрэл, Хүний хөгжил сангийн албаны дарга О.Хуягцогт, Улсын Их Хурлын Тамгын газрын зөвлөх Б.Балган, Я.Хишигт, Улсын Их Хурлын Байнгын хороодын ажлын албаны дарга Д.Одсүрэн, Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа, П.Тогоо нарын бүрэлдэхүүнтэй ажлын хэсэг байлцав. 

Хэлэлцэж буй асуудалтай холбогдуулан Улсын Их Хурлын гишүүн Г.Уянга, Л.Эрдэнэчимэг, С.Эрдэнэ, Г.Баярсайхан, С.Ганбаатар, Ц.Оюунгэрэл, С.Бямбацогт, С.Одонтуяа нарын асуусан асуултад Сангийн сайд Ч.Улаан хариулж, тайлбар хийв. 

Улсын Их Хурлын гишүүн Я.Санжмятав, С.Эрдэнэ, З.Баянсэлэнгэ, Г.Уянга, Г.Баярсайхан, С.Бямбацогт нар санал хэлэв. 

З.Баянсэлэнгэ: - Улсын Их Хурлын гишүүн Л.Эрдэнэчимэгийн гаргасан, Архины онцгой татварыг нэмэгдүүлэх замаар орох нэмэгдэл орлогоор цэцэрлэгийн хүүхдийн өдрийн хоолны зардлыг 2100 төгрөг болгож нэмэх гэсэн саналыг дэмжиж байгаа гишүүд гараа өргөнө үү. 

Дээрх саналын томъёололтой холбогдуулан Улсын Их Хурлын гишүүн С.Эрдэнэ, Л.Гантөмөр, Я.Санжмятав, Г.Уянга, Г.Баярсайхан, С.Бямбацогт, Ц.Оюунгэрэл, Ч.Улаан, С.Ганбаатар, Л.Эрдэнэчимэг нар санал хэлж, Улсын Их Хурлын Тамгын газрын зөвлөх Б.Балган хуулийн тайлбар хийв.

Зөвшөөрсөн:
9

Татгалзсан:

3

Бүгд:


12

Гишүүдийн олонхийн саналаар дэмжигдлээ.

Улсын Их Хурлын гишүүн С.Бямбацогтын гаргасан, 2012 оны төсвийн тухай хуулийн төслийн 21.1.1-ийн 103, 21.1.1-ийн 25, 21.2.1-ийн 37, 21.2.1-ийн 51-ийг тус тус 2012 оны төсвийн хуульд заасны дагуу хэвээр үлдээх гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
2

Татгалзсан:

10

Бүгд:


12

Гишүүдийн олонхийн саналаар дэмжигдсэнгүй.

Улсын Их Хурлын гишүүн С.Бямбацогт цөөнх болов. 

Монгол Улсын 2012 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслүүдийн хоёр дахь хэлэлцүүлгийг хийсэн талаарх тус Байнгын хорооны санал дүгнэлтийг, гишүүдээс гаргасан саналын томъёоллуудын хамт Төсвийн байнгын хороонд хүргүүлэхээр тогтов. 
Уг асуудлыг 15 цаг 38 минутад хэлэлцэж дуусав. 

Хоёр. Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүд (анхны хэлэлцүүлэг)

Хэлэлцэж буй асуудалтай холбогдуулан Сангийн сайд Ч.Улаан, Хүн амын хөгжил, нийгмийн хамгааллын сайд С.Эрдэнэ, Хөдөлмөрийн сайд Я.Санжмятав, Соёл, спорт, аялал жуулчлалын сайд Ц.Оюунгэрэл, Улсын Их Хурлын Тамгын газрын зөвлөх Б.Балган, Я.Хишигт, Улсын Их Хурлын Байнгын хороодын ажлын албаны дарга Д.Одсүрэн, Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа, П.Тогоо нарын бүрэлдэхүүнтэй ажлын хэсэг байлцав. 


З.Баянсэлэнгэ: - Улсын Их Хурлын гишүүн С.Ганбаатар, С.Дэмбэрэл нарын гаргасан, Нийгмийн даатгалын тухай хуульд өөрчлөлт оруулах тухай хуулийн төслийн 1 дүгээр зүйлийн тухайн шатны Засаг даргатай зөвшилцөж гэснийг Нийгмийн даатгалын үндэсний зөвлөлийн аймаг, нийслэл, дүүрэг дэх салбар нэгжтэй зөвшилцөж гэж өөрчлөх саналыг дэмжиж байгаа гишүүд гараа өргөнө үү. 

Зөвшөөрсөн:
10

Татгалзсан:

2

Бүгд:


12

Гишүүдийн олонхийн саналаар дэмжигдлээ.


Нийгмийн халамжийн тухай хуульд өөрчлөлт оруулах тухай хуулийн төслийн 1 дүгээр зүйлийн тухайн шатны Засаг даргатай зөвшилцөж гэснийг хөдөлмөр, нийгмийн зөвшлийн гурван талт үндэсний хорооны аймаг, нийслэл, дүүрэг дэх салбар нэгжтэй зөвшилцөж гэж өөрчлөх саналыг дэмжиж байгаа гишүүд гараа өргөнө үү.  

Зөвшөөрсөн:
10

Татгалзсан:

2

Бүгд:


12

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Л.Эрдэнэчимэг танилцуулахаар тогтов.

Хуралдаан 15 цаг 40 минутад өндөрлөв.


Тэмдэглэлтэй танилцсан: 


НИЙГМИЙН БОДЛОГО, БОЛОВСРОЛ,


СОЁЛ, ШИНЖЛЭХ УХААНЫ 


БАЙНГЫН ХОРООНЫ ДАРГА




З.БАЯНСЭЛЭНГЭ

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 

ЗУРГАА ДАХЬ УДААГИЙН СОНГУУЛИАР БАЙГУУЛАГДСАН 

УЛСЫН ИХ ХУРЛЫН ЭЭЛЖИТ БУС ЧУУЛГАНЫ НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ 2012 ОНЫ 09 ДҮГЭЭР САРЫН 05-НЫ ӨДӨР (ЛХАГВА ГАРИГ)-ИЙН 

ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 14 цаг 20 минутад эхлэв.


З.Баянсэлэнгэ: - Байнгын хорооны хуралдааны ирцийг танилцуулъя. Ирвэл зохих 15 гишүүнээс 9 гишүүн ирсэн байна. С.Дэмбэрэл гишүүн гадаадад томилолттой яваа юм байна. Ингээд хуралдааны ирц хүрсэн тул хуралдаанаа эхлүүлье. 

Өнөөдрийн хуралдаанаар хэлэлцэх асуудлыг танилцуулъя. Нэгд нь Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэнэ. Дараа нь Монгол Улсын 2012 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх юм байна. Хоёр дахь хэлэлцүүлэг. Хэлэлцэх асуудалтай холбогдуулан өөр саналтай гишүүд байна уу? Байхгүй бол хэлэлцэх асуудлаа батлах уу? За баталъя. Хэлэлцэх асуудал батлагдлаа. 


Хэлэлцэх асуудалдаа оръё. Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүд. Анхны хэлэлцүүлгээр явах юм байна. Хууль санаачлагчаас асуух асуулттай гишүүд байна уу? Асуух асуулттай гишүүд байна уу? Хууль санаачлагчаас. Алга байна. Зарчмын зөрүүтэй санал байна уу? За Г.Уянга гишүүн, С.Эрдэнэ гишүүн. С.Эрдэнэ гишүүн. 

С.Эрдэнэ: - С.Дэмбэрэл гишүүн, С.Ганбаатар гишүүн хоёрын бичгээр оруулж ирсэн санал байна л даа. Нийгмийн даатгалын үндэсний зөвлөлийн аймаг, нийслэл, дүүрэг дэх салбар нэгжтэй зөвшилцөх гээд. Нөгөөдөх нь Хөдөлмөрийн нийгмийн зөвшилцлийн гурван талт үндэсний хорооны аймаг, нийслэл, дүүрэг дэх салбар нэгтэй зөвшилцөх гээд энэ хоёр заалт орж ирсэн байна л даа. 

Тэгэхээр энийг бол уг нь энэ халамж бол ерөөсөө аймаг, дүүрэг, нийслэлийн бүтэц байхгүй шүү дээ. Үндэсний хорооны салбар нэгж гэсэн бүтэц байхгүй. Тэгэхээр байхгүй нэгж дээр хуулийн ийм заалт оруулах нь өөрөө хэр оновчтой байдаг юм бэ? Энэ бол би боломжгүй гэж харж байгаа юм. 

За нийгмийн даатгал дээр ч гэсэн энэ Үндэсний зөвлөлийн аймаг, нийслэл, дүүргийн салбар нэгж гэж байдаггүй юм. Гэхдээ Үндэсний зөвлөл дээр бол яах вэ одоо яригдаад цаашаа аймаг, нийслэл, дүүрэг дээр үндэсний зөвлөлийн салбар нэгж төлөөллийн маягаар байгуулаад явах боломжтой. Яагаад гэвэл энэ бол төрийн алба биш, энэ бол орон тооны нэгж, бүтэц, байгууллага биш. Тийм учраас энэ одоо юу гэдэг юм, орон тооны бус сайн дурын үндсэн дээр тухайн аймаг, дүүрэгт энэ зүйлийг, салбар нэгжийг байгуулаагүй явахад хэрэгжүүлэх боломжтой гэж харж байгаа. 
Тэгээд би энэ санал оруулж ирсэн гишүүд өөрсдөө алга байна л даа. Уг нь Нийгмийн даатгалын багц хуулийг өөрчлөх явцад энэ өөрчлөлтийг уг нь хийчихмээр байгаа юм. Тэгвэл энэ Нийгмийн даатгалын багц хуулийг өөрчлөх явцдаа Нийгмийн даатгалын үндэсний зөвлөлийн бүтцийг бүр иж бүрнээр нь оруулаад, тэгээд тэрэнтэйгээ уялдуулаад хуулийн өөрчлөлтөө оруулаад явах юм бол илүү оновчтой болох байх гэж ингэж харж байна. 
Халамж дээр бол нэгэнт энэ Үндэсний хорооны аймаг, дүүрэг дэх салбар гэж байхгүй учраас энийг бол би одоо аваад хуульд тусгаад явах боломжгүй гэж харж байгаа. Тийм учраас энэ хууль санаачилсан хоёр гишүүн маань одоо орж ирэхгүй юм байх даа. Орж ирвэл. Санал өгсөн хоёр гишүүн. Энэ хоёр гишүүн байвал уг нь энэ асуудал дээр зөвшилцөөд явчихвал уг нь зүгээр санагдаад байх юм. тэгээд байхгүй юм чинь. Би бол энэ хоёрыг нэгдэхийг нь Нийгмийн даатгалын багц хуулийн одоо шинэчилсэн найруулсан хуулийн төслийн өөрчлөлтөөр энийг зохицуулаад явъя. Хоёр дахь нь бол ийм бүтэц байхгүй учраас одоогоор энэ асуудлыг хүлээн авах боломжгүй гэсэн ийм л байр суурьтай байна. Тэгээд энийг одоо Байнгын хороон дарга маань санал хураалтаар шийдээд явчих нь зөв байх. 
Тэгээд зүгээр миний харж байгаагаар энэ хоёр асуудлыг түр хойшлуулаад иж бүрнээр нь зохицуулаад, шинэчлэн найруулсан төслийн хүрээнд иж бүрэн зохицуулаад явах нь зүйтэй юм аа гэсэн ийм саналтай байна. 
З.Баянсэлэнгэ: - Г.Уянга гишүүн. 

Г.Уянга: - Миний ярих гэж байгаа зүйл шууд хуулийн юутай холбогдолгүй. Яг энэ хуулийг нөгөө анх хэлэлцэх эсэхийг хэлэлцэж байхад бас зарчмын санал гаргаж байсан. 2000 оноос хойшхи асуудлыг тусгая. Төсөв тэртээ тэргүй эрсдэл авчрахгүй юм чинь гэж. 
Тэгэхээр С.Эрдэнэ сайд аа. Энд юу яаж байгаа биз дээ. Нийгмийн даатгалын тухай хууль. За за би хамтад нь ярьж байна гэж ойлгосон. Үгүй юу. Тэгвэл тэнд санал байхгүй. Тийм. 
З.Баянсэлэнгэ: - За тэгвэл зарчмын зөрүүтэй санал гаргасан С.Ганбаатар гишүүнийг иртэл хэлэлцэх асуудлаа хойшлуулаад дараагийнхаа хэлэлцэх асуудалдаа оръё. 
Нэг. Монгол Улсын 2012 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслүүд 
(хоёр дахь хэлэлцүүлэг) 
(санал, дүгнэлтээ Төсвийн байнгын хороонд хүргүүлнэ)

Монгол Улсын 2012 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслүүдийн ажлын хэсгийг танилцуулъя. 

Нацагийн Удвал Эрүүл мэндийн сайд, Н.Түмэндэмбэрэл Эрүүл мэндийн яамны Төрийн нарийн бичгийн дарга, н.Отгонбаатар Эрүүл мэндийн яамны Санхүү хэлтсийн дарга. Х.Мөнхзул ирээгүй байна уу. Н.Наранцогт Боловсрол, шинжлэх ухааны яамны санхүү хэлтсийн дарга, н.Чинзориг Хөдөлмөрийн яамны мэргэжилтэн, Б.Алтанжаргал Хөдөлмөрийн яамны мэргэжилтэн, н.Отгонбат Соёл, спорт, аялал жуулчлалын яамны санхүү хэлтсийн мэргэжилтэн, Д.Сүх-Очир Биеийн тамир, спортын хорооны хэлтсийн дарга, н.Болдмаа Төрийн өмчийн хорооны мэргэжилтэн гэсэн ажлын хэсгийнхэн орж ирсэн байна. 

Хэлэлцэж байгаа асуудалтай холбогдуулан хууль санаачлагчаас болон Засгийн газрын гишүүдээс асуух асуулттай гишүүд байвал гараа өргөнө үү. С.Ганбаатар гишүүн ороод ирлээ. Одоо нэгэнт хойшлуулаад эхэлсэн учраас. Төсвийн тодотголтой холбогдуулан. Сангийн яамнаас байгаа. Ч.Улаан сайд байгаа биз дээ. 

Асуух асуулттай гишүүд гараа өргөнө үү. Г.Уянга гишүүн, Г.Баярсайхан гишүүн, Л.Эрдэнэчимэг гишүүн. Л.Эрдэнэчимэг гишүүнээр тасалъя. За Г.Уянга гишүүн. 


Г.Уянга: - Бид нар нөгөө төсвийн алдагдлыг нөхөхдөө дахиад л нөгөө өрийн бичиг гаргадаг зарчмаараа яваад байна л даа. Би энийг илүү Сангийн сайдад хамаатай болов уу гэж бодож байна. 

Тэгээд манай дотоод өр ер нь одоо хэтэрхий хэрээс хэтрээд байгаа юм шиг санагдах юм. Одоо гадаад өртэйгээ адилхан болчихоод байна. Тэгээд Сангийн сайд ер нь ямар мэдээлэлтэй байна. Гадаад өрийн хэмжээнд хүрчихээд байхад төсөв ийм алдагдалтай гарч байгаа нь асуудал нэлээн хүндэрч байгаагийн шинж болов уу гэсэн бас болгоомжлол байна л даа. Ер нь Засгийн газрын өрийн бичгийг хэн авах юм. Дахиад банкууд авна. Энэ хэрээр нөгөө аж ахуйн нэгж, бизнес эрхлэгчдэд очдог зээл хумигдаад л. Нөгөө л олон жилийн өмнө явж байсан систем яваад байх юм. Яах вэ энэ төсвийн тодотгол тэр чигээр нь ер нь батлаад явах байх л даа. Гэхдээ ер нь манай дотоод өрийн хэмжээ ямар байдалд хүрчихээд байна вэ? 2013 оны төсвийн өмнө энийг мэдэж бас болгоомжтой хандмаар байх юм. Сангийн сайдаас энийг асууж байна. 

Дээрээс яах вэ төсвийн тодотгол хийгээд бид нар хойд хормойгоороо урд хормойгоо нөхөөд ингээд явдаг. Тэгэхдээ ер нь нэмэлт эх үүсвэр олох талаар бид нар бас жаахан бага ажилласан байж магадгүй гэж бодогдож байна. Тэгэхдээ энэ нь саналд илүү хамаатай байж магадгүй. Бид нар зүгээр жишээлбэл эндээс харагдаж байгаа нь ийм байна л даа. Ашигт малтмалын тухай хуульд нөгөө тусгай зөвшөөрлийн төлбөрийн хувь хэмжээг одоо нэмээд л, ингээд. Ашигт малтмалаа тойрсон ийм эх үүсвэрүүд харагдаад байдаг. Гэхдээ яг энэ хүрээнд бид нар жишээлбэл усыг одоо нэлээн онцгой анхаармаар санагдаад байгаа юм. Ус бол өөрөө стратегийн бүтээгдэхүүн. Энэ дэлхий нийтэд стратегийн бүтээгдэхүүн гэж тооцогдож явж байгаа. Гэтэл Оюу Толгойд өнөөдөр манай говийн гүний нөөцийн усыг бол ямар ч төлбөргүйгээр ашиглах ийм бололцоог өмнөх Засгийн газар олгосон байж байгаа. Бид нар энэ усны төлбөр, нөөцийг жаахан нэмбэл яасан юм бэ гэдэг ийм надад бодитой санал байгаа юм л даа. Энэ тал дээр Сангийн сайдын бас байр суурийг сонсмоор байна.  Ер нь нэмэлт өөр эх үүсвэрийн ямар бололцоонуудыг хайж үзсэн бэ гэж. Хоёр асуулт. 

З.Баянсэлэнгэ: - Ч.Улаан сайд. 

Ч.Улаан: - Г.Уянга гишүүний асуусан асуултад хариулъя. Дотоод өрийн түвшин яг өнөөдрийн байдлаар 770.0 орчим тэрбум төгрөгийн дотоодын өртэй байна. Гадаад өр гэвэл яах вэ гадаад өр нь зээлийн төлөгдөөгүй байгаа хэмжээ бол 2.6 их наяд орчим төгрөг байгаа. Эдийн засгийн байдалд одоо дарамт үзүүлэх тэр хэмжээнд одоогоор хараахан хүрээгүй байна. 
Дотоодын энэ өрийн хувьд бол анхаарах асуудал байгаа. Одоо энийг богино хугацаанд барагдуулах өр ч байгаа. Тийм учраас энэ дотоод өрийн асуудал дээр анхаарал хандуулах нь зүйтэй гэж байгаатай би санал нэг байна. 
Одоо энэ төсвийн тодотгол хийгдсэнээр дотоодоос хийх зээллэг бас нэлээд нэмэгдэх ийм дүр зурагтай байгаа. Тэгж байж бид нар одоо энэ зарлагаа нөхөж чадах юм аа. 
Төсвийн тодотгол хийх явцад мэдээж бодитойгоор орлого буурсан ийм хүчин зүйл нөлөөлсөн. Тэгэхээр энэ орлогын дутууг нөхөхийн тулд бид нар орлого нэмэгдүүлэх одоо бас тодорхой саналуудыг оруулж байгаа. Тэгэхдээ богино хугацаанд төсвийн тодотгол боловсрогдсон. Оны үлдэж байгаа хугацаанд хэрэгжинэ. Хугацаа давчуу байгаа учраас энэ дээр бодлогын томоохон тийм өөрчлөлт хийх бололцоо бол одоогоор хараахан бий болоогүй байна л даа. Энийг бол бид нар ирэх оны төсөв дээр авч үзэх байх. Ер нь бол энэ тэргүүнд зайлшгүй хэрэгжүүлэх бололцоотой. Тэгсэн байтлаа бас өнөөгийнхөө энэ нөхцөлд, ард иргэдийн санхүүгийнхээ системд бас ачаалал дарамт харьцангуй багатай, гарын доор байгаа бэлэн нөөцөө ашиглах энэ асуудалд бас анхаарсан тал байгаа. 
Усны хувьд бол энэ хавар одоо шинэ хууль батлагдсан. Ерөнхийдөө энэ төлбөрийн хэмжээ нэмэгдсэн байгаа. Цаашдаа одоо энэ тодорхой орд газартай холбоотой ус ашиглах асуудалд анхаарах асуудал байгаа. Энийг бас судалж үзье. За манай нөхдүүд нэмэх асуудал байвал нэмээрэй. 
З.Баянсэлэнгэ: - Г.Баярсайхан гишүүн асуултаа асууя. Л.Эрдэнэчимэг гишүүн асуултаа асууя. 

Л.Эрдэнэчимэг: - Өчигдөр чуулган дээр тавьсан саналаа дахиад хэлье. Улсын Их Хурлын эмэгтэй гишүүдийн зүгээс нэг санал тавьсан байгаа. Энэ маань цэцэрлэгийн хүүхдийн нэг өдрийн хоолны мөнгийг 1100 төгрөгөөс 2100 төгрөг болгож энэ төсвийн тодотголоор оруулж болохгүй юм уу. Зөрүү нь 12.0 орчим тэрбум төгрөгийн асуудал байгаа. Тэгээд Ч.Улаан сайд өчигдөр боломжгүй гэсэн хариу өгсөн байгаа. 
Тэгээд цэцэрлэгт хамрагдах 133 мянган хүүхдээр тооцоо хийгдсэн байна гэж би бол ойлгосон. Гэтэл 9 сарын 1-нд бүртгэгдсэн хүүхэд маань өөрөө 145, 150-иад мянгаад хүүхэд байх шиг байгаа юм. Тэрний зөрүү нь тэр хоолныхоо мөнгө дээр бас тусгагдаад явахаар нөгөө 1100 төгрөг маань 1 хүүхдэд оногдохдоо бараг 900 төгрөг ч болох юм уу, яах юм. Ингээд багасчих юм шиг бас харагдаад байгаа байхгүй юу. 
Тэгэхээр энэ Нийгмийн бодлогын байнгын хорооноос бас хүсэлт тавимаар байна. Тэр хүүхдийн хоолны мөнгийг нэмэгдүүлж өгөх тал дээр бас анхаарч өгөх арга байна уу гэдгийг дахиж асуумаар байна. 
Хоёрдугаарт, орлого нэмэгдүүлэх тал дээр тамхины онцгой татварыг нэмэх тухай асуудал яригдаж байгаа. Тэгэхээр архины болоод тамхины онцгой татварууд ер нь зорилтот буюу эрүүл мэндэд чиглэдэг. Тэгэхээр энэ тамхины онцгой татварын нэмэгдлээс орж ирж байгаа мөнгийг нь эрүүл мэндийн чиглэл рүү зарцуулах тийм юм байна уу? 
З.Баянсэлэнгэ: - Ч.Улаан гишүүн хариулъя. 

Ч.Улаан: - Л.Эрдэнэчимэг гишүүний асуултад хариулъя. Өчигдөр чуулган дээр гишүүн санал тавьсан. Бас албан тоотоор надад гардуулсан. Энэ асуудлыг бид нар анхааралдаа авч цаашдаа судална. Яг одоо бол төсвийн тодотгол дээр арван хэдэн тэрбум төгрөгөөр нэмэх бололцоо бол туйлын хязгаарлагдмал байгаа. Туйлын хязгаарлагдмал байна. Зүгээр урд жилүүдийн жишгээс үзэхэд энэ хичээлийн жилийн эхэн дээр бол ирцийн байдал нэлээн өндөр гардаг. Тэгээд цаашдаа энэ ирц буурдаг. Ингээд бид дундаж түвшингээр нь бодож энэ зардлыг тооцсон байгаа. Жилийнхээ дүнгээр их хүндрэл гарахгүйгээр энэ хэмжээндээ ер нь гарах болов уу гэсэн ийм төсөөлөлтэй байна. Ний нуугүй ярихад. 
Зорилтот татварыг одоо тодорхой зорилгоор нь ашиглах уу гэж. Мэдээжийн хэрэг төсвөөс одоо энэ эрүүл мэндийн салбарт өгч байгаа санхүүжилтэд энэ татвар маань одоо явна л даа. Тодорхой хэмжээгээр. Тийм учраас энэ бол зориулалтаар ашиглагдаж байгаа гэж бас хэлэх бүрэн үндэстэй. Яагаад гэвэл энэ салбарт бас одоо зардал энэ тодотголоор бас нэмэгдэж байгаа. 
Манай нөхдүүд тооцоон дээр нэмэх асуудал байвал зөвшөөрөл аваад нэмээрэй. 

С.Эрдэнэ: - Би яг энэ зорилтот татвар гэдэгтэй адилтгаад бас яг энэ архи, тамхины татвараас гадна ер нь одоо энэ хүүхдийн мөнгөний эх үүсвэр суусантай холбогдуулаад одоо жишээ нь хүүхдийн мөнгийг бол нөгөө тавих шалгуур дээр бол жишээ нь өргөдлөөр гэсэн ийм төсөл, санаачлагууд яригдаад явж байгаа л даа. Энэ төсөв батлагдах юм бол энийг дагалдаж гарах хууль журам батлагдах байх. Хүүхдийн мөнгөний тараалт, олголттой холбоотой. Тийм ээ. 
Тэгэхээр энэ журам дээр жишээ нь өргөдлөөр гэдэг асуудал ороод ингээд явах юм бол түрүүчийн хүүхдийн мөнгө олголтын явцыг ажиглаж байхад 10-аад хувь нь аваагүй байдаг юм билээ. Нийт хүүхдийн. Тэгэхээр одоо энэ төсвийн тодотголоор энийгээ батлаад, дагалдаж гарах журам юмнуудтайгаа уялдуулаад энэ хүүхдийн мөнгө дээр батлагдаж байгаа хөрөнгөнөөс хэмнэгдсэн мөнгийг төсвийн өөр эх үүсвэрт зарцуулахгүйгээр зөвхөн энэ зориулалтаар, тэгээд хэмнэгдэх мөнгийг хүүхдийн хөгжлийн хөрөнгө оруулалтад зарцуулна гэсэн ийм байдлаар төсвийн тодотголоо батлахдаа энэ зориулалтыг тэгж баталж болох уу? Нэг үгээр хэлбэл одоо жишээ нь 60.0 тэрбумаас одоо 10 хувь нь авахгүй байлаа гэж бодоход 6 тэрбум төгрөгийн хэмнэлт харагдаад байгаа юм л даа. Тэгэхээр 6 тэрбум төгрөгийг жишээ нь өөр төсвийн эх үүсвэрт зарцуулахгүй, эсвэл төсөвт буцааж татахгүйгээр энэ мөнгийг одоо дараа жилийн ч байдаг юм уу, эсвэл одоо хүлээгдэж байгаа хүүхдийн зориулалттай цэцэрлэг, сургууль, спортын заал, одоо юу байдаг юм. Тийм ээ. Хүүхдийн гэсэн. Ер нь хүүхэд рүү чиглэсэн. Хүүхэд хөгжлийн аливаа хөрөнгө оруулалт руу энэ мөнгийг зарцуулдаг ийм зорилтот мөнгө болгож энэ сан бүрдүүлдэг юм уу, ийм байдлаар зарцуулаад явах боломж бий юу гэж би Ч.Улаан сайдаас асуух гэсэн юм. 
Ч.Улаан: - С.Эрдэнэ сайдын асуултад хариулъя. Ер нь энэ хүүхдийн мөнгө бол өөрөө Хүний хөгжил сангаас олгогдоно шүү дээ. Тийм учраас төсвийн урсгалд зардалд ч юм уу, одоо ингэж шилжиж гулсаж, нөхөөсөнд явахгүй. Энэ бол нэг ийм зарчмын асуудал байгаа. 
Ер нь бол одоо энэ урд жилүүдийн жишгээс үзэхэд бүх бүх хүүхэд бас авдаггүй л дээ. Тодорхой хэмжээгээр үлдэгдэл хэмнэлт гардаг. Тэгэхээр ийм хэмнэлт гарвал түүнийг зориулалтаар нь ашиглая гэж байгаа энэ зарчмын асуудлыг би бас зүйтэй асуудал гэж бодоод байгаа юм. Тийм ээ. Бодоод байгаа юм. Боломжтой айлын хүүхдүүд нийт хүүхдүүдийнхээ эрх ашигт нийцүүлэн хандив маягаар энийгээ одоо авч ашиглахгүй байх тийм хөдөлгөөн ч юм уу өрнөвөл энэ бүр сайн. Тэгээд тэрийгээ хүүхдийн хөрөнгө оруулалтад зориулсан арга хэмжээнд ашиглах ийм санаачлага гаргавал би түүнийг дэмжих ёстой гэж бодож байгаа. Тийм учраас цаашдаа журам дүрэм боловсруулах явцдаа хэдүүлээ энийг бас тал талаас нь нухацтай сайн яръя. 
С.Эрдэнэ: - Би энэ тал дээр тантай хамтарч ажиллахад бэлэн байгаа шүү. 

Я.Санжмятав: - Би нэг зүйл хэлье. Энэ хүүхдийн асуудал хариуцсан сайд, тэгээд энэ Сангийн сайд сайд хоёр их зөв асуудал дээр тохиролцлоо. Хүүхдэд бас мөнгө өгөх энэ асуудал бол шударга, хамгийн сайн зөв хуваарилалт л даа. Тэгэхдээ мөнгөө үр ашигтай зарцуулах чиглэлээр бид бас бодлого бодмоор байгаа юм. 
Тэгээд одоо бас аймгийн хурал хийж байна гэж Л.Гантөмөр гишүүн шүүмжилж магадгүй. Би Засаг дарга байхдаа тухайлбал хүүхдийн мөнгөнүүдийн хуримтлал бий болгуулаад компьютерийн тал мөнгийг нь эцэг эхээс нь гаргуулаад, тал мөнгийг нь одоо аймаг хариуцах маягаар ингээд хүүхдүүдийг компьютержүүлж байсан юм. Тэрэн шиг бид нар энэ хүүхдийн мөнгөө өгөх явцдаа бас Засгийн газар, холбогдох газруудын саналыг аваад зөвлөмжүүд хүргүүлээд бодлогын хэмжээндээ аймаг, орон нутагтайгаа зөвшилцөж байгаад хүүхдүүдээ хөгжүүлэх чиглэл рүү нь энэ мөнгөө зарах чиглэлийн юмыг нэлээн бас бодвол зөв юм уу даа гэж. Хүн болгон санаж сэдээд байхгүй л дээ. Мөнгө ирэхээр аваад тэгээд үрчихдэг. Тийм учраас тийм боломжууд. Хүүхдээ хөгжүүлэх ийм боломжууд. Энэ мөнгөөрөө хийх гарцууд байна шүү гэдгийг нь бид бас бодож дүрэм журам дээр бас оруулаад өгвөл их хэрэгтэй байх аа гэсэн ийм санааг бас хэлэх гэсэн юм. 
Г.Баярсайхан: - Асуулт санал хоёр нэг зэрэг явж байна гэж ойлгочихоо. Үнэхээр энэ хүүхдийн мөнгөний үр дүнд үүсэх хуримтлал цаашаа яг ямар зориулалтаар ашиглах вэ гэдэг бол хамгийн чухал асуудал л даа. Компьютер, бусад хүүхдийн хөгжилд нэмэр болох зүйлүүд бол чухал асуудал мөн. Тэгээд манай эмэгтэйчүүдийн бүлэг бол нэг зүйлийг яриад байгаа шүү дээ. Энэ цэцэрлэгийн асуудал дээр асар их анхаарал хандуулж байгаа. Тэгэхээр бүр яг зориулалтаар тэр 6 гаруй тэрбум төгрөг, за тэр хавьцаа мөнгө цугларах юм шиг байна. Үүнийг яг тийм зориулалттай явуулаад бодитой зүйлд хөрөнгө оруулбал илүү үр дүнтэй байх болов уу гэж би бодож байна. 
Энд шууд одоо дүүргээс мажоритариар сонгогдсон гишүүдийн нэг хамгийн том захиа даалгавар бол ерөөсөө хүүхдийн цэцэрлэг байгаа шүү дээ. Бидэнд бол мэдээж компьютер энэ тэр гэдэг асуудал бол яах аргагүй хүүхдийн хөгжилд нэмэр нөлөө байгаа. Гэхдээ бодитой зүйл л яримаар байна. Яг ийм зориулалттай байвал их ач холбогдолтой байна гэж хэлмээр байна. Ч.Улаан сайд аа. 
Ч.Улаан: - За тэр журам, дүрэм дээрээ бол энийгээ их тодорхой тусгаж өгөх нь зөв байх л даа. Гэхдээ нэг ийм нюанс гарах болов уу гэж би бодож байна. Энэ арга хэмжээ тодорхой хугацаагаар хоцорч явах байх. Тийм ээ. Магадгүй энэ жил хүүхдийн мөнгөнд гэж хөгжлийн сан дээр мөнгө хуваарилагдаад, тэрний ашиглалтаас үлдсэн хэмнэлт нь ирэх жил хөрөнгө оруулалт болж төсөв дээр орох гэх мэтчилэн ийм бас хэрэгжүүлэлтийн явцад асуудлууд гарна л даа. Энийг журмын явцад хэрвээ бид нар авч үзье. 
Зүгээр бидний барьж байгаа зарчим бол нэгэнт л хүүхдийн зориулалтаар одоо ингээд төлөвлөөд зарцуулаад хэмнэгдсэн бол тэр зориулалтаар нь л цааш нь илүү үр өгөөжтэй ашиглах нь зөв. Аль болохоор хөрөнгө оруулалт болгож ашиглах нь зөв гэдэг саналыг би бүрэн дэмжиж байна. 
Ер нь магадгүй тийм бас хөдөлгөөн ч гарч магадгүй шүү дээ. Бид нар шүүмжлэгддэг шүү дээ. Бололцоотой айлын хүүхдэд мөнгө өгч ямар албатай юм гээд. Тийм ээ. Тэгвэл бүр бололцоотой айлынх нь хүүхдүүдээс эхлээд эцэг эх нь санаачлагч гаргаад тэрүүгээрээ сан болгож хөрөнгө оруулалтад ашиглая гэж ийм хөдөлгөөн өрнүүлж, энэ бас илүү бүтээлч болно. Зөвхөн хүүхэд рүү чиглэсэн. Тэр мэдээжийн хэрэг. За энийг бол хэдүүлээ бодъё. Явцын дунд. Тийм ээ. Цаг хугацаа бидэнд бас байна. Тийм учраас хэдүүлээ журам дээр сайн ажиллая. 
З.Баянсэлэнгэ: - С.Ганбаатар гишүүн. 
С.Ганбаатар: - Энэ 21 мянган төгрөгийг яриад. Энийгээ авч амжаагүй хүмүүст нь ерөөсөө тэр чигээр нь өгөхгүй байх тухай ийм санал гомдол бэрхшээл иргэдийн дунд их байгаа шүү. Авч амжаагүй байгаасаа болж энэ мөнгийг авахгүй гэж хуулинд ингэж ялгаатайгаар иргэдэд хандана гэж би бодохгүй байгаа. Энийг баталгаажуулаарай, Сангийн сайд аа. Нэгдүгээрт. 
Хоёрдугаарт, Үйлдвэрчний эвлэлээс бид одоо удаа дараа л тавьж байсан асуудлаа энд дахиад сөхье. 21 мянгатай холбоотойгоор одоо Бразильд анх уг нь гарсан туршлага юм байгаа юм. Нөхцөлт мөнгөн тэтгэлэг гэж яриад байх шиг байна лээ. Сonditions cash гэж яриад байна лээ. Тэгэхээр энэ 20 мянган төгрөгийг өгөхийн тулд эмнэлгийн үзлэгт орсон байх ёстой. Хүүхдээ сургуульд бүрэн хамруулсан байх ёстой. Вакцинуудыг нь хийлгэсэн байх ёстой гээд нэг ийм нөхцөлт ийм байдлаар өгвөл энэ нийгмийн асуудлаа бас давхар шийднэ гэж үзэж байгаа. Энийгээ дүрэм журамдаа. Энэ бол бид урьд нь тавьж байсан санал. Анх бол энийг чинь  3 мянга дээр нэлээн хүчтэй ингэж явж байгаад сүүлдээ бол нөгөө архины мөнгө боллоо гэдэг чинь бол яг эндээс гарсан зүйл шүү дээ. Яг аав ээжүүд бас энэ мөнгийг аваад хариуд нь хүүхдүүдийнхээ төлөө юу хийх вэ гэдэг нь аягүй тодорхой ойлголттой байх ёстой. Ингэж нөхцөлт байдлаар энэ мөнгийг өгнө гэдэгт итгэлтэй байна. Тэгээд авч чадаагүй байгаа 21 мянгуудыг хүмүүст өгнө гэдэгт бол итгэлтэй байгаа. Энийгээ бас энэ дээр баталгаажуулж давхар хэлж байгаа юм. 
З.Баянсэлэнгэ: - Асуулт биш санал болоод явчихлаа. Тийм ээ. 
С.Ганбаатар: - Асуулт л даа. Ийм боломж байна уу гэсэн үг шүү дээ. 
Ч.Улаан: - Ер нь бол авч амжаагүй мөнгийг хэмнэлт гэж үзэх учиргүй л дээ. Тийм ээ. Тэгэхээр энийг бол зааглаж, ялгах учиртай. Журам дүрмээрээ их тодорхой болгоё. Ер нь амжаагүй гэдэг ийм үндэслэлээр мөнгө үлдэх ёсгүй гэж бодож байна. Бид ажлаа зөв зохион байгуулж чадвал. Тийм ээ. Тийм учраас амжаагүй мөнгө ингэж хураагдаж сан руу явах вий гэдэг болгоомжлолыг бол одоо гаргахгүй байх бололцоо байгаа. 
Ер нь нөхцөлт мөнгө нь одоо тэр тэтгэмж гэдэг хэлбэрээрээ байх нь зүйтэй байх аа. Ямар нэгэн тодорхой үүрэг, хариуцлагыг дагаж одоо энэ санхүүжилт, тэтгэмж очих нь зүйтэй. Нэгэнт төр хүүхдэд тодорхой хэмжээний анхаарал хандуулж дэмжлэг өгч байхад эх эцэг бас хүүхдэдээ тодорхой хэмжээний үүрэг хүлээх хэрэгтэй шүү дээ. Тэгэхээр энэтэй нь аль болохоор оновчтой зөв уялдуулах энэ хэлбэр бол зүйтэй байна. Бид одоо журам, дүрэм дээр бас анхааръя. За баярлалаа. 
С.Эрдэнэ: - С.Ганбаатар гишүүний яриад байгаа асуудал бас чухал асуудлын нэг юм. Тэгээд Хүний хөгжлийн сангийн 2011, 2012 оны төсөвт дутуу тусгагдсан 41.4 тэрбум орчим төгрөг байгаа юм. Энэнээс одоо хишиг хувь аваагүй иргэдийн 21.3 тэрбум төгрөг байгаа юм. Үлдсэн нь болохоороо гадаадад, хаяг нь тодорхойгүй ч гэдэг юм уу янз бүрийн шалтгаанаар авах боломжгүй байгаа иргэдийн ийм хөрөнгө гэж үзэж байгаа юм. 
Тэгэхээр одоо 21.3 тэрбум төгрөгийн эх үүсвэрийн асуудал байгаа юм л даа. Хэрвээ одоо энэ 21 мянгаа авч чадаагүй иргэдийн мөнгийг олгоход. Энэ асуудлыг шийдэхийн бол энэ мөнгийг одоо олгох боломж бүрдэх юм. Тэгээд уг нь бол бас тэр тухайн үедээ 2011, 2012 онд төсөвтөө дутуу тусгалгүй гүйцэд тусгаад явсан бол одоо ийм асуудал бас гарахгүй л байх байсан л даа. 
З.Баянсэлэнгэ: - Надад ийм санал байдаг юм аа. Энэ Нийгмийн даатгалын сангийнх 2012 оны төсвийг тодотгох тухай танилцуулга дээрээ энэ 723 тэрбум 978 сая 400 гэсэн энэ төгрөгөөр гээд ингээд энэ гарсан дүн 941 тэрбум 325.200 гээд. Энэ дүн нь өөрөө энэ орлого зарлагынхаа энэ дүнтэй таарахгүй ийм юу ороод ирсэн харагдаад байдаг юм. Энийг манай Сангийн яамны мэргэжилтэнгүүд хийсэн байх. Зөрүүтэй ийм дүн цаашид бас битгий оруулж ирээрэй гэсэн ийм нэг санал байна. 
Дээр нь энэ төсвийн тодотгол хийгдэх энэ үед цалин нэмэгдсэн, ажлын байр нэмэгдсэн, даатгуулагчдын тоо өссөн гээд инфляцийн түвшин нөлөөлсөн гээд энэ зүйлүүдийг хамааралгүйгээр урьдчилаад тодотгол гэж бүр зайлшгүй хөрөнгө оруулалтын, зайлшгүй шаардлагатай зүйлүүдийг төсвийн тодотгол дээрээ суутгаад, харин Сангийн яам маань урьдчилж энэ тооцоогоо хийгээд дахиж энэ тодотголоор цалин хөлс, энэ жижиг зүйлүүдийг оруулахгүй байх ийм асуудал байдаг юм болов уу гэсэн нэг ийм асуулт байна л даа. 
Ч.Улаан: - За тэр Нийгмийн даатгалын сангийн дүнгийн талаар манай хэн хэлээд өг дөө. Хоорондоо яагаад ийм зөрүүтэй хоёр тоо байна гээд. Нөгөө ангилал юун дээрээ байгаа юм биш үү. 

Ц.Оюунгэрэл: - Тэр шинээр орж байгаа цалин хөлс гэсэн тийм зүйлүүд дээр нь би ийм санал хэлье. Манай яам, ялангуяа энэ нийгмийн салбарт нэг шинэ яам гарч ирж байгаатай холбогдуулаад бидэнд цалин хөлсний зардал гарч ирж байгаа. Энэ дээр бас манай яамнаас нэмж төсвийн тодотголд оруулж байгаа зүйлүүд байгаа. Тэгээд тэр тоонууд бас орсон байж магадгүй. 
Ч.Улаан: - Тийм. Бодитой шалтгаан гэж үзэж байгаа шүү дээ бид нар. Их Хурлын шийдвэр, хууль тогтоомж, Засгийн газрын шийдвэрүүдээр шийдэгдсэн асуудлын одоо санхүүжилтийг хэрэгжүүлэх эх үүсвэрийг бид төсөв дээр суулгаж өгөх учиртай. Энэ жилийн төсвийн тодотгол дээр нэг онцлог байгаа. Нөгөө бүтцийн, Засгийн газрын бүтцэд өөрчлөлт орсонтой холбоотой яам, агентлаг хоёрын хооронд, хоорондоо одоо шилжих ийм бас бүтцийн өөрчлөлт хийгдсэн учраас зарим хэсэг дээрээ нэмэгдэж харагдаж байгаа. Эргээд нөгөө талдаа бол одоо хорогдсон байгаа. Энэний нийт дүнгээрээ бол балансалж байгаа гэдгийг харин бас тодотгож хэлэх нь зөв байх л даа. 
З.Баянсэлэнгэ: - Асуулт асуух, санал хэлэх үгийг тасалъя. Асуулт асуулгаад, санал яваад нийтдээ явчихлаа сая гишүүд. 
Г.Уянга: - Бид нар одоо ганц нэгэн бодлогын юм хийх бололцоо байгаа болов уу үгүй болов уу. Тухайлбал энэ нөгөө тамхины онцгой татварыг нэмэгдүүлсэн байгаа шүү дээ. Энэ төсвийн тодотгол дээр. Яг үүнтэй адилхан үндэслэлээр архины татварыг нэмэх. Хүнсний улаанбуудайг спиртэд явуулахгүй гэж их мөнгө төлөхийн оронд одоо энэ замаар бид нар хяналт хийж болж байна шүү дээ. Тэрэн шиг энэ архины онцгой татварт одоо юу гэдэг юм, архины онцгой татвараас төсөвт нэмж орлого оруулах бололцоо байгаа болов уу гэж харагдаад байх юм. Ч.Улаан сайд бас энэ дээр саналаа хэлбэл. 
Бас нэг юм байна. Энэ нүүрсний экспортын тухайд байна л даа. Энэ нүүрсний экспортын тухайд байна л даа. За яах вэ би энийг илүү 2013 оны төсөв хэлэлцэхэд тодотгоё гэж бодож байна. Гэхдээ бололцоо байвал бид нар бас шийдээд явдаг бол уг нь зүгээр байгаа юм. Нүүрсний экспортын тухайд давхар гэрээ гээд яваад байдаг шүү дээ. Тэр одоо ямар түвшинд байгаа вэ? Энэ давхар гэрээ. Би жишээлбэл тэр Оюу Толгойг дөнгөж эхэлж байхад, Фрийдландтай ярьж байхад, танай экспортлогчид чинь дотооддоо татвар бага төлөхийн тулд нэг үнэ хэлээд, гадаад зах зээл дээр яг зах зээлийнх нь үнээр зарчихдаг. Тэгээд дунд нь асар их мөнгө татваргүй завшиж байдаг гэсэн ийм юмыг ярьж байсан. Зүгээр бид нар энэ давхар татварын гэрээг хянаж, эндээс нэлээн их мөнгө төсөвт оруулж болмоор юм шиг санагдаад байдаг юм. Энэ тал дээр судалсан судалгаа юм байна уу? Ер нь бид нар энэ төсвийн тодотголоор энэ мэтчилэнгийн асуудлыг яриа хэлэлцээ болгох бололцоо байхгүй юу. За баярлалаа. 
Ч.Улаан: - Саналыг чинь одоо ямар хариулалттай ч биш. Гэхдээ л одоо байхгүй юу гэж хэлсэн учраас би бас санал юу яая л даа. Тийм ээ. 
Ер нь бол Их Хурал дээр төсвийг хэлэлцэнэ гэдэг бол мэдээж зарлагаа оновчтой болгох асуудал анхааралгүй яах вэ. Нөгөө талд нь орлого нэмэгдүүлэх боломж байна уу, үгүй юу гэдэг дээр одоо их анхаарал хандуулах ёстой юм л даа. Тэгээд Г.Уянга гишүүн бол энэ дээр бас одоо ийм боломжийг авч үзье гэж санал гаргаж байгааг би хувьдаа их зүйтэй санал гэж бодож байна. Тэртээ тэргүй бид чинь төсвийн алдагдал маань 4.9 хувьтай болчихлоо. Дотоодын нийт бүтээгдэхүүний. Цаана нь одоо алдагдал санхүүжүүлэх бараг 600-гаад тэрбум төгрөгийн орлого дутагдалтай байна. Энэ үед одоо ингэж орлого нэмэгдүүлэх бодитой санаачлага гаргавал бид их талархалтайгаар хүлээж авна л даа. 
За энэ дотор жишээ болгож архины онцгой албан татварыг ярьж байна. Нэг талаасаа бол нэмэх шаардлагатай гэж үздэг. Мэдээж одоо энэ бол онцгой бараа учраас бас хэрэглээг нь дагасан онцлогууд гарч ирдэг. Сөрөг үр дагаварууд гарч болзошгүй байдаг. Ийм болгоомжлол байнга байдаг шүү дээ. Тэгэхээр энэ энэ тэрийг тал талаас нь нухацтай судалж үзээд ингээд ийм тодорхой санал гаргавал энэ бас нэг шинэ эх үүсвэр мөн л дөө. 
Ер нь одоо энэ давхар татвараас чөлөөлөх гэрээ хэлэлцээрүүдийг үе шаттайгаар хянаж, түрүүчийг нь цуцалж байгаа. Энэ Их Хуралд орж ирж ингэж шийдэгддэг. Ойрын үед хоёр гурван улсын ийм санал орж ирэх байх. Гэхдээ л бас асуудал одоо хоёр талтай. Бид одоо орлогоо бодоод энэ татвараа ингээд цуцлаад явах нь бол өмнө нь байгуулсан хамтын ажиллагаа, харилцан хөрөнгө оруулалтаа дэмжих энэ уур амьсгалд бас буруу ойлголт өгөх хандлага байдаг учраас туйлын болгоомжтой хандах учиртай байдаг. Гэхдээ бол бид нар тодорхой үе шаттайгаар улс орнуудаар энийг хянаж яваа. За баярлалаа. 
З.Баянсэлэнгэ: - С.Бямбацогт гишүүнээр саналаа дуусгая. 

С.Бямбацогт: - За уучлаарай. Жаахан оройтоод ороод ирчихлээ. Энэ асуулт асууж болох уу, санал хэлчих үү? Асуултаа асуучих уу? 
З.Баянсэлэнгэ: - Асуултаа тасалсан. Одоо санал. 
С.Бямбацогт: - Тийм үү. Бид нар яриад байгаа шүү дээ. Сая одоо хүн болгон нэлээн л улс төр хийсэн. Ялангуяа манай эмэгтэй гишүүд эхэлсэн. Дараа нь С.Ганбаатар гишүүн үргэлжлүүлж, залгаж аваад л. Монгол Улсын Ерөнхийлөгч. Тэгээд л манай Боловсролын сайд үргэлжлүүлээд нөгөө цэцэрлэг барих хэрэгтэй байна. Монгол Улсын ирээдүй болсон хүүхдүүдээ, хүүхэд хойч ирээдүйгээ анхаарах ёстой гээд хүн болгон ярьсан. Тийм ээ. Тэгчихээд энэ төсвийн тодотгол дээр ерөөсөө бүгдийг нь хасахаар ороод ирсэн байх юм. Нөгөө олон сургууль, цэцэрлэг хэрэгтэй, хэрэгтэй. Гарцаа байхгүй бид л анхаарах ёстой гээд яриад байсан. Хөрөнгө оруулалтаас энийг хасахаар. Зөвхөн би Ховд аймаг дээр гэхэд 3 сургуулийн барилга, 2 цэцэрлэгийн барилга хасахаар ороод ирсэн байна л даа. Эцсийн эцэст тэгээд бид яриад байсан. Ярихдаа нэг ярьдаг, хийхдээ нэг өөр байдлаар хийдэг байж болохгүй шүү дээ. Харин ажлаа хариуцсан хүмүүсийн хариуцлагын асуудал гэж байгаа. Тэгээд тэр хүмүүстэйгээ хариуцлага тооцохгүй. Бид ярьж байгаад тулгамдсан шийдэх ёстой асуудлаа шийдэхгүй ингээд хасахаар ороод байж болох юм уу? Ядаж энэ дээр бас юу яагаад явж болохгүй юу. Энэ жилдээ тендерийг нь зарлаад, барилгынх нь ажлыг эхлүүлээд. Тийм байдлаар яваад. Ирэх жил шууд хавар болонгуут ажил нь эхлээд явчихаар. Тэгэхгүй бол хойтон хасаад, хойтон суулгалаа гэхэд хойтон бол бас л 5, 6 сар хүрч тендер зарлагдаад ажил нь эхэлнэ. Тэр хэмжээгээр ажил нь сунжирна. Энийг нэг шийдэж өгөх бололцоо байна уу гэж хэлэх гэсэн юм. 
Ч.Улаан: - С.Бямбацогт гишүүний асуултад хариулъя. Цэцэрлэг барих шаардлагатай гэдэг дээр бид бүгдээрээ санал нэг байна. Сая энд би зөндөө ярьсан. Ямар нэмэлт эх үүсвэр байна. Хүүхдийн зориулалттай объектууд, хөрөнгө оруулалтыг нэмье. Энэ дээр санал нэг байна. Гэхдээ бид нар их бодитой хандах ёстой. Тийм ээ. Цэцэрлэг л хэрэгтэй гээд ямар ч бэлтгэл нь хангагдаагүй, зураг төсөв байхгүй. Тендер нь зарлагдаагүй ийм юм нь дээр мөнгө тавихаар энэ чинь зүгээр өөрөө өөрийгөө хуурсан хоосон арга хэмжээ болчихоод байна. Яагаад энэ цэцэрлэгийн барилгууд ингээд хасагдаад байна гэхээр нэг том шалтгааныг би та нарт жишээ болгож хэлье л дээ. Энэ оны эхэн дээр барилгын нөгөө үнэлгээний норм нормативууд өөрчлөгдсөн байна. Энэ шинэ нормативаар тооцоод үзэхээр өнгөрсөн оны төсөв дээр тооцож тусгасан хөрөнгө оруулалтад төсөв нь багтахгүй байна. Ингээд багтахгүй болсон учраас тендер нь зарлагдаагүй байна. Би зүгээр бодитой нөлөөлсөн хүчин зүйлийг ярьж байна шүү дээ. Энэний цаана ажил хариуцсан улсууд хугацаанд нь ажлаа хийгээгүй, хариуцлагын асуудал байгаа. Энийг хариуцлага тооц гэж байгаа нь зөв. Энэ дээр хариуцлага тооцох ёстой байх гэж бодож байна би. Тэгэхээр одоо ингээд төсвийн гүйцэтгэл ярихад бүр захирагч нэг бүрээр нь ярьж байгаад ингээд хариуцлагыг нь ярих байх аа. 
Одоо бол нэгэнт ийм байдал бий болсон. Барилгын сезон маань төгсгөл рүүгээ явж байдаг. Тэгээд зураг төсөв нь гараагүй. Мөн нэг одоо цэцэрлэгийн гэхэд 40-өөд цэцэрлэгийн барилгын газар нь өөрөө маргаантай. Газрынх нь асуудал шийдэгдээгүй. Ийм задгай байгаа учраас бид нар одоо энэ хөрөнгийг нь багасгаж, ирэх он руу шилжүүлсэн юм. Гэхдээ нэг нөхцөлтэйгээр. Энэ онд багтаж энэ бэлтгэлүүдийг хангаж дуусах ёстой. Зураг төсвөө бэлэн болгох ёстой. Газрын асуудлаа шийдэх ёстой. Тендерээ зарлах ёстой. Ингэж байгаад ирэх оноос эрчимтэй эхэлье гэсэн ийм л бодит байдалтай болчихоод байгаа юм. Тэгэхээр төсөв бол өөрөө бас бодитой байхгүй бол зүгээр ингээд сайхан том зорилго тавиад хий мөнгө тавьчих нь бол бид өөрийгөө нэгдүгээрт хуурч байна. Нөгөө талаараа хөрөнгө мөнгө хүрэлцэхгүй байгаа үед бас нэмэгдэл ачааллыг төсөв дээр авчраад байгаа юм. Ийм үүднээс нь бид нар тодотгол дээр ийм өөрчлөлт орсон. Ер нь 40 гаруй сургууль, мөн нэг 40-өөд цэцэрлэг, 20 орчим соёлын төвүүд зөвхөн саяны миний хэлсэн шалтгаанаар бэлтгэл хангагдаагүй ирэх он руу шилжиж байгаа юм. За бодит байдал ийм л байгаа юм. 
С.Бямбацогт: - Энэ тэгээд өнгөрсөн жил чинь Засгийн газар шийдвэр гаргаад 2 сарын 1-ний дотор билүү, 3 сарын 1-ний дотор бүх тендерүүдийг зарлаад асуудлаа шийдсэн байх ёстой гэж ярьж байсан шүү дээ. Одоо өнөөдөр 9 сарын 1-н болчихсон явж байдаг. Ийм байдлаар тэгээд төрийн албан хаагчид нь хийх ёстой ажлаа хийхгүйгээс болж жирийн ард түмний хүүхдүүд хохирч байх ёстой юм уу? Энэ асуудлыг бас нэг ярьж болохгүй. 
Дээрээс нь шалтай их мөнгө байхгүй байгаа юм л даа. Дөнгөж ажлууд эхлүүлээд байх хэмжээнд мөнгө тавигдсан байгаа юм. Одоо хасагдаж байгаа объектүүд дээр. Одоо сургуулийн барилгын өргөтгөл Ховдын Үенч сум гэхэд тэрбум 300 байх ёстойгоос 225.0 сая, Жаргалант сумын 1 дүгээр сургууль тэрбум 500 байх ёстойгоос 225.0 сая гээд л. Ингээд бага мөнгөөр л эхлэх гээд байгаа юм л даа. Энэ бас их асуудал биш юм чинь энийг үлдээж болох уу? 
Ч.Улаан: - За ер нь бол өмнөх Засгийн газар маань тогтоол гаргаад 4 сарын 1-ний дотор тендерүүдээ зарлаж дуусгах ийм зорилт тавьж ажилласан юм билээ. Тэгээд одоо 8 сар, 9 сар гарчихаад байхад сая одоо дүгнэж үзэхэд 800 гаруй тендер огт зарлагдаагүй байна шүү дээ. 240 гаруй тендер зарлагдаад тэр нь одоо дахисан байна. Тийм ээ. Тэгэхээр бидний одоо ажлаа хариуцаж хийсэн энэ л байдал шүү дээ. Тэрийгээ төрийн албан хаагчид ажлаа хийх ёстой боловч төрийн албан хаагчдыг удирдаж залж, чиглүүлж хийх нөгөө үүрэг хүлээсэн улсууд маань бол нэг иймэрхүү л үр дүнтэй ажиллаж л дээ. Бидний бодит байдал ийм байна. 
Тэгэхээр шалихгүй мөнгөөр эхэлнэ гээд ханддаг энэ хандлага одоо өөрчлөгдөнө. Төсвийн шинэ хууль батлагдсан. Төсвийн шинэ хуулийн дагуу бол зураг төсөв нь гараагүй, бэлэн болоогүй объект төсөв төлөвлөгөөнд тусгагдах учиргүй. Тэгэхээр энэ рүүгээ одоо бид бас бодлогоор ингэж явахгүй бол болохгүй байна. Тийм учраас одоо бага мөнгөөр эхлүүлье гэдэг энэ саналыг би хүлээж авах боломжгүй. Зарчим дээр хатуу зогсох ёстой гэж бодож байна даа. 
С.Одонтуяа: - За тэгэхээр өнөөдөр хүүхдийн мөнгө хэлэлцэж байгаатай холбогдуулж бас нэг санал хэлэх гэсэн юм. Тэгэхээр ер нь хүүхдийн гэсэн тодотгол дээр бол бас байгууллагууд их давуу эрх эдэлдэг. Энэ хүүхдийн гэсэн тодотголтой мөнгөн дээр ер нь хяналт шалгалтыг их бага тавьдаг. Тэгэхээр одоо би сонгуулийн өмнө бүр зөндөө хэлээд энийг одоо бас дийлээгүй. Эрүүл мэндийн даатгалаас 18 тэрбумыг, Н.Удвал сайд аа, н.Отгонбаатар дарга аа. Би та хоёрт хандаж хэлэх гэсэн юм. 
Эрүүл хүүхэд аян гэдэг хөтөлбөрт 18 тэрбум төгрөг зарцуулсан. Энэ зарцуулалтын тайлан, мониторинг хийсэн зүйл байдаг юм бол надад ирүүлээчээ. Бид бас эндээс өөрсдөө ажлын хэсэг гаргаж давхар энэ дээр бас одоо дүгнэлт гаргана, судалгаа хийнэ. Яагаад гэхээр энэ 18 тэрбум төгрөг бол үнэхээр ямар ч үр ашиггүй зарцуулагдсан гэдэг бол маш олон эцэг эхчүүд, өрхийн эмнэлгүүдээс ирж байгаа. Тийм учраас би энийг та одоо ажлаа шинээр авч байгаа сайдын хувьд цаашид энэ хүүхдийн нэрээр ийм үр ашиггүй кампанит ажлуудыг аль болохоор одоо зохион байгуулахгүй. Хэрвээ зохион байгуулах юм бол тэр даатгуулагчдын зөвшөөрлийг нь авч, тэр даатгуулагчдынх нь эрх ашигт нийцсэн ийм зүйлийг одоо хийж байгаасай гэж одоо нэгэнтээ өнөөдөр хүүхдийн сэдвээр ярьж хамтарсан хурал хийж байгаа учраас би бас хэлэхийг хүсч байна. 
Яагаад гэхээр Эрүүл мэндийн яам нь гадаадын зээл тусламж бол нэлээн хахчихсан газар шүү дээ. Байнга л хөтөлбөрүүд хэрэгжиж байдаг. Тэрэндээ одоо бүр ингээд дөжирчихсөн. Тэгээд одоо бас сая бол 3, 4 төсөл зэрэгцсэн байхад дээрээс нь нэмээд эрүүл хүүхэд аян гэсэн. Зүгээр амыг нь онгойлгоод, онгойлгоод хараад, ерөөсөө энэ 18 тэрбум төгрөг бол зүгээр миний тооцоолж, миний хийсэн судалгаагаар бол маш үр ашиггүй зарцуулсан шүү. Тийм учраас 18 тэрбум төгрөгөөр саяны яриад байгаа бид нар цэцэрлэг барьсан бол хэдийг барих вэ, хичнээн төрөх барих вэ. Тийм учраас энэ асуудлыг та онцгойлон анхаараарай. Тэгээд нэг тайлан гарсан байгаа байх. Тэрийг нэг ирүүлчихээрэй. 
З.Баянсэлэнгэ: - Хуулийн төслүүдтэй холбогдуулан зарчмын зөрүүтэй саналыг Л.Эрдэнэчимэг гишүүн бичгээр явуулсан байна. 
Боловсрол, соёл, шинжлэх ухааны сайдын багцыг Хүүхдийн цэцэрлэг хэсэгт цэцэрлэгийн хүүхэд өдөрт оногдох хоолны зардал 1100 төгрөгийг 2100 төгрөг болгож төсвийн тодотголд оруулах. Дээрх зардалд 12.0 тэрбум нэмж тусгах гэсэн ийм санал оруулж ирсэн байна. Энэ санал дээр санал хураалт явуулъя. 
С.Эрдэнэ: - Яг нөгөө төсвийн тодотгол ярьж байгаа учраас би уучлаарай, нөгөө хөндлөнгийн санал хэлэх гээд. 
Тэгэхээр энэ дээр би Л.Эрдэнэчимэг гишүүнийг саналыг дэмжиж байгаа юм. Гэхдээ энэ дээр нэг зүйлийг бас бид нар бодох ёстой. Ер нь одоо хүүхдийн хоолны мөнгө төрөөс 100 хувь даадаг болсонтой уялдуулаад хүүхдийн хоолны чанар, калорлиг байдал нь үндсэндээ чанарын шаардлага хангах түвшинд ерөөсөө байж чадахгүй байгаа. Хүүхдүүд ер нь ний нуугүй хэлэх жаахан хагас өлссөн, удаассан байдалтай ийм байдал бол нэлээн түгээмэл байгаа. Тэгээд олон нөхцөлүүд байгаа юм. Тэгээд эцэг эхчүүд маань нөгөө төрөөс 100 хувь даадаг гэдэг утгаар нь хүүхдийн хоол, түүний чанарт тавих хяналт бараг байхгүй болсон. Нэгэнт үнэгүй өгч байгаа юмыг тэр болгон хэрүүл хийгээд байдаггүй. Хянаад байдаггүй. 
Тэгэхээр би зүгээр Л.Эрдэнэчимэг гишүүний саналыг юу гэж дэмжих гээд байгаа юм бэ гэхээр хүүхдийн хоолны мөнгийг одоо 2200 болгоё. 1100-г хуучин төсвөөс өгдөгөөрөө өгье. Нэмж байгаа 1100 төгрөгийг эцэг эхчүүдээс гаргуулдаг болгоё. Энэ бол өөрөө одоо хүүхдийн хоолны мөнгө, нэг талаасаа. Нөгөө талаасаа эцэг эхийн нийгмийн өмнө хүлээх бас хариуцлагын нэг хэлбэр юм. Үр хүүхдийнхээ өмнө хариуцлага хүлээдэг байя. Тэгээд үнэгүй юм бол үнэгүй л байдаг шүү дээ. Үнэгүй юм бол хэзээ ч чанаргүй л байдаг. Тийм учраас энэ бол нэг талаасаа одоо ингээд шийдвэл яасан юм бэ энийг. Нэгдүгээрт. 
Хоёрдугаарт гэвэл ер нь цаашдаа ч гэсэн ирэх оны төсөвт бас энэ хүүхдийн хоолны мөнгийг нэмэгдүүлэх, тэгээд 50 хувийг нь эцэг эхчүүд, 50 хувийг нь төрөөс даадаг энэ хэлбэрээр ер нь цаашаа хадгалаад явбал би зөв зүйтэй юм  болов уу гэж ингэж харж байгаа юм. Тэгэхээр энийг бас нэг талаасаа энэ санал хураалтын үед манай гишүүд бодолцоочээ. Тэгээд 2200 болгохыг нь дэмжье. Гэхдээ 50 хувийг нь эцэг эхчүүд, 50 хувийг нь төрөөс олгодог энэ хэлбэртэй байя. Одоо 10 сарын 1-нээс бид нар энэ төсвийн тодотгол батлагдах юм бол тэртээ тэргүй хүүхдийн мөнгө олгогдоод эхэлнэ. Тэгэхээр сар бүр хүүхдэд олгогдож байгаа мөнгө, тэгээд энэ эцэг эхийн хүүхдийнхээ өмнө хүлээх хариуцлага энэ бол би бол харилцан уялдаад, асуудал бол эргээд шийдэгдээд явах боломжтой ингэж харж байна л даа. 
З.Баянсэлэнгэ: - За Л.Гантөмөр гишүүн. 

Л.Гантөмөр: - Би зүгээр С.Эрдэнэ гишүүн бол Л.Эрдэнэчимэг гишүүний дэвшүүлсэн зарчмын зөрүүтэй саналтай холбоотой санал бол хэлсэнгүй гэж ойлголоо. Тийм учраас тавьсан саналыг нь одоо дэмжих дэмжихгүйгээрээ л санал хураасан нь зөв байх. 
Яг хүүхдийн хоолны мөнгө, дотуур байрны хүүхдийн хоолны мөнгө, үдийн цайны мөнгө гээд энэ явж байгаа программуудаа цаашаагаа инфляцитайгаа уяж явах асуудлаа бол бид нар жич ярих хэрэгтэй байх аа. Төсвийн тодотгол хэлэлцэж байгаа үед одоо талыг нь төсвөөс гаргая, талыг нь хувь хүмүүс өөрөө төл ч гэдэг юм уу ийм саналууд битгий гараасай гэж бодож байна. Яагаад гэхээр энэ зардалтай холбоотой саналыг яамдууд руу явуулаад дэмжсэн саналаа авчихсан байгаа. Тэгээд аваад Засгийн газрын хурлаар оруулахад бэлтгэчихсэн бэлэн байгаа. Тэгээд удахгүй Засгийн газар дээр энэ асуудал яригдана. Тэгээд яригдаад тодорхой шийдвэр гарах байх гэж бодож байгаа. 
Я.Санжмятав: - Санал хэлчих үү. Нэг ийм санал байна. Зүгээр ер нь бас энэ хүүхдийн хоолны, цэцэрлэгийн хүүхдийн хоолны мөнгө хүрэлцэхгүй байгаатай бас ойлгож байгаа, мэдэрч байгаа. Зөв зүйтэй санал. Гэсэн хэдий ч өнөөдрийн энэ эдийн засгийн нөхцөл байдлаа бид тал талаасаа бодож үзэх ёстой шүү. Хасах баланстай засгийг хүлээгээд авчихсан байж байгаа. Дээрээс нь энэ хүүхдийн мөнгийг нэмье гээд 60 гаруй тэрбум төгрөг гаргачихсан энэ үед бол шууд цочоод нэг тийм юу гэдэг юм Байнгын хорооны хурлаараа бид нар шийдээд тооцоо судалгаагүй шууд мөнгө нэмнэ гэдэг асуудал бол бас нэг талаасаа их хүнд байгаа юм. Тийм учраас манай гишүүд маань бас ойлгож үзэх байх аа гэж би бодож байна. Нэг талдаа. 
Хоёрдугаарт нь, хэрэв эцэг эхээс нь. Зүгээр ер нь хариуцлага хүлээлгэж эцэг эхээс нь мөнгө гаргах нь зөв. Гэхдээ энэ асуудлыг бас эцэг эхтэй нь зөвлөлдөж байж, иргэдтэйгээ зөвлөж байж тодорхой хэмжээгээр санал бэлтгэж байвал хийвэл зүгээр байх аа гэж бодож байна. Нэгэнт Засгийн газар дээр асуудал орох гэж байгаа бол энэ удаа энийг дэмжиж байна, эс дэмжиж байна гэдэг асуудлаараа биш харин ч Засгийн газар луу оруулаад одоо сайд нь хэлэлцүүлэх чиглэлээр Байнгын хорооноос чиглэл, юм өгчихөөд тэндээс гарсан, тэндээ нэлээн сайн ярилцаж тооцоо юмаа хийсний дараагаар асуудлыг яривал зөв юм болов уу даа гэсэн санал байна. Ер нь бол бас амар асуудал гэж байхгүй ч гэсэн энэ хүүхэдтэй, иргэдтэй холбогдолтой энэ асуудал дээр бас олон талаас нь тооцож үзэж, тэгээд чадвар боломж юмнуудаа хийж байж шийдвэрлэх нь дээр байх аа гэсэн ийм саналтай байна. 
Г.Уянга: - Би яг манай эмэгтэй гишүүдийн бүлгээс гаргасан энэ саналыг дэмжиж өгөөчээ гэж гишүүддээ хэлэх гэж байна. Ер нь боддоо та нар. Хүүхэддээ 1100 төгрөгийн хоол өдөр өгчихөөд гэрийн төсвөө зохицуулж байна гэж бодъё доо. Гэхдээ ямар ч аав ээж хүүхдийнхээ хоолны мөнгөнөөс хасдаггүй. Өөрийнхөө хэрэглээг хасдаг. Эсвэл өөр юм олж ирж хүүхдийнхээ ходоонд хоол хийх л хамгийн түрүүнд боддог. Гэтэл бид нар ийм харгис байж болохгүй. Нийгмийн бодлогын байнгын хороо юуны өмнө эхлээд хүүхдийнхээ ходоод руу ордог хоолыг жаахан нэмэгдүүлье. Цэцэрлэгт явдаг цэцэрлэгийн насны хүүхдүүдтэй аав ээжүүд бүгдээрээ мэдэж байгаа. Ийм хүүхдүүд чинь өлсчихсөн бүлтэгнээд одоо хоол нэхээд түмпэн саваа шалгаад цэцэрлэгээс орж ирэнгүүтээ ингэж ийм нөхцөл байдлыг бүгдээрээ мэдсээр байж яг тэрийг энэ хэвээр нь одоо батлаад явуулна гэдэг бол аягүй тийм бид нар их хатуу зүрх сэтгэлтэй байгаагийн шинж шүү. Хүүхдийн мөнгөнд. Би бусад бүх юм нь дээр буулт хийж болно. Хүүхдийнхээ хоолыг хасахаар, хүүхдээ ийм өлсгөлөн байдлаас өнөөдөр бүгдээрээ ядаж хагас өлсгөлөн рүү ч шилжүүлье л дээ ядаж. Энэ дээр нэг аав ээжийг, өөрсдийгөө аав ээж гэж бодоод жаахан зүрх сэтгэлээ сонсож шийдвэр гаргаасай, саналаа өгөөсэй гэж би гишүүддээ уриалмаар байна. 
Г.Баярсайхан: - Мөнгөгүйн зовлон байхгүй ээ. Мөнгө нь байгаа. Хангалттай байгаа. Та бид бүгдээрээ үр хүүхэдтэй. Бид хүүхдээсээ хоолыг нь хасч чадах уу, чадахгүй шүү дээ. Уул уурхайн баялгийн том том ордуудыг бид гадныханд найр тавиад л өгөөд яваад байдаг. 
Тэгээд би бол ерөнхийдөө энэ нэмэгдэх саналыг дэмжиж байгаа юм. Энэ бид зайлшгүй хийх ёстой асуудал. Харин зүгээр хүүхдийн мөнгө хэлбэрээр мөнгө өгчихөөд бид тодорхой хэмжээг нь буцаагаад авч байгаатай л ижилхэн шүү дээ. 
Тэгэхээр сая бол С.Эрдэнэ гишүүн, түрүүн бид ярьж байна лээ шүү дээ. Саналаар хүүхдийн мөнгө авъя гэсэн өрх нь хүүхдийн мөнгөө авах нь авна биз. Авахгүй нь бол авахгүй яваад байна гэж. Үүнтэй ижилхэн хүүхдийн хоолны мөнгийг тэр 50 хувийг нь үнэхээр одоо би даалгая гээд үнэхээр тийм асуудал байлаа гэж бодоход саналаараа л болог л дээ. Тухайн эцэг эхчүүд за би хүүхдийнхээ хоолны мөнгийг 50 хувийг нь даая гээд. Тэгэхээр энэ асуудлыг нээлттэй цаашаа орхиод явсан нь зүйтэй байх. 
Ч.Улаан: - С.Бямбацогт гишүүн хэлчих. Дараа нь би саналаа хэлье. 

С.Бямбацогт: - Улсын төсөв маань бас ёроолгүй сав биш л дээ. Бид нар бүгд харж байгаа. Төсвийн орлого 1.2 их наядаар дутаад. Түүнээс үндэслэж төсвийн тодотгол хийж байгаа шүү дээ. Тэгээд дээрээс нь бас дэлхий нийтийг хамарсан, ялангуяа Монгол Улс Хятадтай эдийн засгийн хувьд нэлээн холбоотой ажилладаг. Гэтэл Монгол Улс маань төсвийн орлого буурч байгаа шалтгааныг та бүхэн мэдэж байгаа. Энэ хүнд үед бид бүсээ чангалах ёстой байтал чинь улам зардлаа нэмэгдүүлээд байх шаардлагатай юу, шаардлагагүй юу. Хүүхдийн мөнгө гээд 60.0 тэрбум төгрөг одоо өгөх гэж байгаа. Дээрээс нь хүн бүртээ бид үлдэгдэл 1 сая төгрөгөө өгөх ёстой. Монгол Улсын 2 сая 800 мянган иргэнээс хувьцаа эзэмшье гэсэн саналтайгаас бусад иргэддээ 1 сая төгрөгийг бид өгөх үүрэгтэй. Ийм байж байхад нь дахиад одоо бас ингээд төсөв дээрээ ачаа нэмээд байх шаардлага байна уу, байхгүй юу. Энэ дээр бас бүгдээрээ хөнжлийнхөө хөлөө жийх ёстой байх аа. Яах вэ бас гарцаа байхгүй тулгамдсан асуудал мөн. Хүн болгон хүүхэддээ хайртай. Гэхдээ л бас хөнжлийнхөө хэрээр хөлөө жийх ёстой байх. Төсвийн тодотголыг яах гэж хийж байгаа зорилгыг бас та бүхэн ойлгож байх аа гэж бодож байна. 

Л.Гантөмөр: - Би энэ дээр мэдээлэл өгч болох уу? Ийм шийдвэр одоохон гарчихаад яваад байгаа юм. Цэцэрлэгийн хүүхдийн хоолны мөнгийг одоо Л.Эрдэнэчимэг гишүүний санал тавьж байгаагаар нэмэгдүүлэх. Үдийн цай одоо 400 байгаа. Тэрийг 800 болгох. Дотуур байрны хоолны зардлыг 1500-аас 3400 болгох ийм санал гарчихаад явж байгаа юм. Холбогдох яамдууд дэмжчихсэн. Тэгээд хамгийн сүүлд Сангийн яам дэмжсэн санал өгсөн байгаа. Тэгэхдээ бол ирэх жилийн зардлыг л ярьж байна л даа. Тэгэхээр Засгийн газрын хувьд бол энийг хурлаар хэлэлцүүлээд албажуулаад явах байх гэж би хувьдаа найдаж байгаа. Тэгэхээр энэ хоолны мөнгө, үдийн цайны мөнгө гээд энэ зарж байсан зардлуудыг хасах тухай ойлголт байхгүй байхаа гэж бодож байна. 
Зүгээр С.Эрдэнэ гишүүний ярьж байгаа эцэг эхчүүд нь мөнгө төлөөд эхлэхээр хоолонд тавих хяналт бий болно гэж байгаа бол зүгээр аргумент бол сонсогдож байна. Тэгэхдээ цэцэрлэгийн удирдлага, бага, дунд сургуулийн удирдлага, удирдах тэр зохион байгуулалтын асуудлыг бид ойрын үед яръя гэж байгаа юм. Яавал эцэг эхчүүдийн оролцоог бий болгох вэ, менежментыг нь яах вэ, хөндлөнгийн хяналтыг яаж бий болгох вэ гээд. Хэрвээ бид эцэг эхчүүдийнхээ оролцоог зөв болгоод, хяналтыг нь зөв болгоод явах юм бол чанаргүй хоол иддэг, хүртээмжгүй байдалтай байдаг. Тэгээд одоо байгаа энэ янз бүрийн зөрчлүүд арилаад явах юм гэж ойлгож байгаа. 
Ц.Оюунгэрэл: - За би зүгээр эмэгтэй гишүүдтэйгээ яг санал нийлүүлэхгүй байгаадаа хэлж байгаа юм биш. Гэхдээ энд санал нийлж байгаа. Гэхдээ цаг хугацааны хувьд бол яг өнөөдөр санал нийлж арай чадахгүй байгаа. 2013 оны төсвийг хэлэлцэх үед энийгээ оруулж ирээчээ гэж зүгээр бусад эмэгтэй гишүүддээ уриалмаар байна. Яагаад гэхээр одоо бол бид нар нэг их сайндаа төсвийн тодотгол хэлэлцээгүй. Сая яг миний хэлэх гэж байсан юмыг С.Бямбацогт гишүүн хэлчихлээ. 
Бид мөнгө дутсан учраас төсвийн тодотгол хийж байгаа. Төсвийн тодотголыг хоёр шалтгаанаар хийдэг. Эсвэл их мөнгө олдчихоод түүнийгээ хааш нь яаж зарцуулах вэ гэж нэг төсвийн тодотгол хийдэг. Эсвэл мөнгө сох дутчихлаа, одоо юунаасаа хасах вэ гэж төсвийн тодотгол хийдэг. Юунаасаа хасах вэ гэдэг тодотгол хийж байгаа. Энэ бараг 2 их наяад төгрөгийг хаанаасаа юунаасаа хасах вэ гэхээр бид нар юунаасаа хасч байгаа тухай зөвхөн өөрийнхөө салбар дээр би тоогоор та нарт танилцуулъя л даа. Манай салбар дээр соёлын барилга байгууламжийн 34 бүтээн байгуулалт хасагдаж байна. Спортын 12 бүтээн байгуулалт хасагдаж байна. Нийтдээ ингээд 46 хөрөнгө оруулалт хасагдаж байна. 
Соёлын хөрөнгө оруулалт 44 нь бол буцаж орж байгаа. Спортын хөрөнгө оруулалтын 22 нь буцаж орж байгаа. Өөрөөр хэлбэл соёлын хөрөнгө оруулалтынхаа одоо төлөвлөсөн хөрөнгө оруулалтынхаа 45.0 хувийг нь буцааж байна. Спортод төлөвлөсөн хөрөнгө оруулалтынхаа 35.3 хувийг нь буцааж байна. Өөрөөр хэлбэл 2 хөрөнгө оруулалт тутмын 1 нь хасагдаж байгаа. Ч.Улаан сайд түрүүнээс хойш тайлбарлаад байна. 9 сарын 1 болтол тендер нь зарлагдаагүй гэж. Тендер зарлагдаагүй байгаагийн нэг шалтгаан нь тэр барилгын зураг төсөв удааширсантай маш их холбоотой байдаг юм байна. Барилгын зураг төсвийн удааширсан хамгийн гол шалтгаан нь юундаа байдаг юм бэ гэхээр орон нутаг нь тэр барих гэж байгаа барилга байгууламждаа хангалттай газрыг нь гаргаж өгөөгүйдээ байдаг юм байна. Газрын маргаантайгаас болоод зураг төсөв олигтой хурдан, цагтаа хурдан хийгдэж чаддаггүй. Үүнээсээ болоо одоо маш их зүйл арагшаа хойш нь татагддаг юм байна. Тэгээд бид нар бол яалт ч үгүй одоо энэ хасагдаж байгаа бүтээн байгуулалтуудыгаа буцааж оруулъя. Байгаа бол ганц нэг ч гэсэн соёлын байгууллагыг нь оруулъя. Ганц нэг ч гэсэн. Миний тойрог дээр хүртэл одоо асар том спортын цогцолборын одоо жишээлбэл хөрөнгө оруулалт хасагдаж байна. Яг тойргоо бодоод ингээд араас нь хөөцөлдөөд явъя гэхэд тэнд газрын маргаан байж байдаг. Ийм маргаанууд маш их байгаа учраас бид нар нэгдүгээрт мөнгөгүй гэдэг шалтгаанаар юм хасч байна. 
Хоёрдугаарт, энэ ажил маш их удааширсантай холбогдуулж төсөв хасагдаж байна. Тэгэхээр энэ хасагдаж байгаа зүйлүүдээ бид нар дараа жилийнхээ төсөвт, төсвөө сайжруулж, нэмэгдүүлж хурдхан оруулж ирэх гэдэг нэг том ажил байгаа. Нөгөө нэг ажил нь бол яг бид нарын өнөөдрийн ярьж байгаа нийгмийн асуудлуудаа ирэх жилийнхээ төлөвлөгөө болгож, яг тэр төсөв тэгээс эхэлж хэлэлцэж байгаа үед нь хэлэлцэж явах юм бол эмэгтэй гишүүдтэйгээ хамт бас энэ асуудал дээрээ хүчээ нэмээд, дуугаа нэмээд явмаар байна. Тэгээд хасагдаж байгаа төсөв дээр нэмэгдүүлэх асуудлыг зарчмын хувьд ярихгүй байвал яасан юм бэ гэсэн ийм саналтай байна. 
Ч.Улаан: - За баярлалаа. Энэ анхаарах асуудал мөн л дөө. Бид ч гэсэн санаа зовоод байгаа асуудал байгаа юм. Энд хоёр норм яригдаад байгаа юм. Нэгдүгээрт цэцэрлэгийн хүүхдийн хоногийн хоолны зардлын норматив. Тийм ээ. Хоол. Шаардлагатай хоолыг хангахад хэдий хэмжээний хөрөнгө мөнгө шаардлагатай вэ гэсэн нэг норматив байна. Энэ нормативыг нэмэгдүүлье. 1100 байгааг 2100 болгоё гэж Л.Эрдэнэчимэг гишүүний гаргаж байгаа саналыг би бол хувьдаа зөв гэж бодож байгаа юм. Зүйтэй. 
Хоёр дахь норматив нь бол төсвийн төлөвлөлтийн норматив байгаа юм. Энэ нь энэ 2100 болж байгаа энэ зардлын хэдэн хувь нь улсын төсвөөс хангах юм бэ гэдэг норматив. Тэр норматив нь бол өнөөдөр 1100 төгрөгөөрөө байна. 
Энд хавтгайруулан бүх эх эцэгт хамааруулж болохгүй л дээ. Тэнд чинь бас нийгмийн эмзэг бүлгийн хүмүүс байна. Тийм ээ. Одоо тодорхой зардлыг өөрөө даах чадваргүй улсууд байна. Энэ бүгдийг нь ялгавартай хандаад ийм хоёр эх үүсвэртэй болгох чиглэл рүү нь одоо ажиллая гээд санал боловсрогдоод ингээд 2013 оны хувьд бол асуудалгүй. Энэ бол одоо ер нь оруулахаар бид нар ингээд санал өгөөд засаг дээр ярих гэж байна шүү дээ. Тийм ээ. Тийм учраас хэрэглээний нормоо бол өсгөе. Төсвийнхөө төлөвлөлтийн нормативыг бол хоёр эх үүсвэртэй болгох чиглэл рүүгээ ажиллая гэдгээр ингээд хэдүүлээ асуудлаа ойлголцоод. Тийм ээ. Хүүхдээс харамлах тухай асуудал бол байхгүй. Байж таарах ч үгүй. Ийм хүн гарахгүй байх гэж бодож байна. 
Л.Гантөмөр: - Наад төсвийн нормативаа хоёр хуваая гэдэг санал бол таны санал биз дээ. Тийм ээ. 

Ч.Улаан: - Үгүй одоо манай гишүүд ч гаргасан, би бас дэмжээд байгаа санал шүү дээ. 

Л.Гантөмөр: - Үгүй. С.Эрдэнэ гишүүн та хоёр л одоо санал гаргаж байна шүү дээ. Түүнээс биш яг ийм бодлого одоо гарна шүү гэдэг мэдээлэл бол гармааргүй байна. Ний нуугүй хэлэхэд. Гармааргүй байна. Манай яамны үндсэн санал бол тэр нэмэгдүүлж байгаа нормативаараа ирэх оны төсвөө баталж явна. Тэр зардлыг Засгийн газар гаргана гэсэн ийм л байр суурьтай байгаа шүү дээ. Тэгээд энийгээ эцэслээгүй тохиолдолд одоо хувь гишүүний, эсвэл одоо тухайн яамны байр суурь гэдгээ тодотгож хэлж байхгүй бол болмооргүй байна. 

С.Ганбаатар: - Хүүхдийн хоолны мөнгөтэй холбогдуулаад хэлэхэд. Би хоёр санал хэлчихмээр байна. Өөрийн тойргийн юм яримаар л байна. Одоо ярих цаг дараа нь гарна гэж бодож байгаа. Яг энэ хүүхдийн хоолтой холбогдуулаад бид одоо 1100 төгрөгийг бол 2009 онд шинэчилсэн үү дээ. Ингээд бүр нэлээн хэдэн жил болсон энэ чинь. Тэгэхээр энэ чинь бид нөгөө нэмээд өг гэж байгаа биш энэ инфляци, үнийн хөөрөгдөл, энэ хамаг юмыг гүйцэж тохируулга хийгээчээ гэж хэлж байгаа санаа шүү. Цаад утгадаа. Тэгэхгүй энэ 1100 чинь одоо яг тогтоогдож байсан 2009 оныхоо бол 500 юу, 400 төгрөг рүү орчихсон байгаа шүү  дээ. 2008 байна уу даа. Тийм ээ. Энэ бол арай дэндэж байгаа юм аа. Тэгэхээр энийгээ бол нэмэх нь зөв. Харин нөгөө зардлаа, цаанаасаа яаж мөнгө олох вэ гэдэг дээр яг ярих юм бол одоо тэр Алтан Дорнод нь ч байна уу, Зоос ч байна уу, мөнгө олох тэр, одоо тэр мөнгө оруулж ирэх хариуцлагаа дутуу үүрсэн байгаа. Яамдууд өөрсдөө хариуцлагаа сайн үүрээрэй. 
Хамгийн гол зүйлийг хэлье. Тэр архины татвар гээд. Одоо яг ид орж ирэх гээд байгаа энэ асуудлуудтай холбоод, энийг нэмэхээс өөр аргагүй. Энэ дээр л одоо ярьж шийдэхгүй бол цэцэрлэгүүд дээр бол, одоо би бол мэдэж байна. Эцэг эхүүдийн зөвлөл байна уу, цэцэрлэгийн нөгөө Үйлдвэрчний холбоо энийг одоо байнга ярьж байгаа. Энийг одоо энэ дээр шийдээд өгчихвөл бас нэг бидний нэг ажил шүү. Хүүхдээсээ юугаа харамлах вэ дээ бид бол. Тэгээд нэмж өгөх гээд ч байгаа юм биш. Тохируулга хийж өгөх гээд байгаа юм өнөөдөр. 
Л.Эрдэнэчимэг: - Ер нь 2013 оны 1 сараас 2100 болно гэдгийг бол Боловсролын яамнаас саналаа явуулаад. Явуулчихсан. Сангийн яам хүлээгээд авчихсан байгаа учраас энэ бол батлагдана шүү дээ угаасаа. Тийм учраас тэрийг огт ярихгүй байгаа. Тэртээ тэргүй тэр батлагдаж таараа. 
9 сарын 1-нээс 12 сарын 31-н хүртэлх 4 сарын хугацаанд хүүхдүүд өлсөх гээд байна гэдэг асуудал яригдаж байгаа байхгүй юу. 2008 онд мах 3 мянган төгрөг байсан. Өнөөдөр 9 мянган төгрөг болсон. Цэцэрлэгүүд ихэвчлэн тахианы мах авч хүүхдээ хооллодог болчихоод байгаа шүү дээ, өнөөдөр ерөөсөө. Тэгэхээр нэгэнт ингээд орлого нь дутаад байгаа юм бол тэгвэл эмэгтэй гишүүдийн зүгээс. За би өөрийнхөө зүгээс ч юм уу архины онцгой татварыг нэмэх асуудлыг яаралтай яръя л даа. Энэ сардаа багтаагаад яръя. Тэндээс 80-аад тэрбум төгрөг нэмж орж ирж болох л юм билээ л дээ. Архиар зөрүүлье л дээ. Хүүхдийнхээ хоолыг тэгвэл. 
З.Баянсэлэнгэ: - Гишүүдийн гаргасан. Л.Эрдэнэчимэг гишүүн, С.Бямбацогт гишүүн, Г.Уянга гишүүний гаргасан зарчмын зөрүүтэй санал тус бүрээр санал хураалт явуулъя. Эхнийхийг уншсан. Л.Эрдэнэчимэг гишүүний саналыг. Одоо энд явах гэж байна. Санал хураалттай холбоотой. Энэ дээр яг таны хэлэх гэж байгаа тайлбар чинь энэ Г.Уянга гишүүний санал байгаа юм. Тэгэхээр энийг уншъя. Та тайлбараа хийчих. 
Л.Эрдэнэчимэг гишүүний саналыг уншсан. Энэ нь Боловсрол, соёл, шинжлэх ухааны сайдын төсвийн багцад хүүхдийн цэцэрлэг хэсэгт цэцэрлэгийн хүүхэд өдөр оногдох хоолны зардал 1100 төгрөгийг 2100 төгрөг болгож төсвийн тодотголд оруулах гэж байна. Дээрх зардалд 12 тэрбум нэмж тусгасан гэсэн. 
Б.Балган: - Би Тамгын газрын хуулийн хэлтсийн зөвлөх Б.Балган гэдэг хүн байна. 

Дэгийн хуулиар бол бичгээр санал өгөөд, Л.Эрдэнэчимэг гишүүний саналаар одоо санал хураана. Уначих юм бол төслөөрөө үлдэнэ. Нэг ч мөнгө нэмэгдэхгүй гэсэн үг. С.Эрдэнэ гишүүн өөрийнхөө тэр альтернатив саналыг бичиж өгөөгүй байгаа учраас тэр санал унах юм бол тэрүүгээрээ дахиад хураалгах нь зүйтэй. Тэгэхгүй бол. Тэгж хэлсэн юм. 
Тэгэхдээ ийм ойлголт үлдчихвий гэдэг утгаар би хэлж байгаа  юм. Юу гэвэл Л.Эрдэнэчимэг гишүүний томъёоллоор хураалгаад уначихвал С.Эрдэнэ гишүүнээр үлдчих вий гэсэн, тийм ойлголт үлдчих вий гэж би хэлж байна. Тийм. 
Г.Уянга: - Төсвийн орлогыг нэмэх зарчмын саналууд гаргасан байгаа. Түрүүчийн хэлж байсан саналаа томъёолоод явуулчихсан. Орчихож байгаа. 
З.Баянсэлэнгэ: - Л.Эрдэнэчимэг гишүүний зарчмын саналтай Г.Уянга гишүүний бичгээр ирүүлсэн санал хоёр ерөнхийдөө таарч байгаа. Энийг уншъя. Төсвийн орлогыг нэмэгдүүлэх талаар гээд тамхины албан татварыг нэмж байгаа үндэслэлээр онцгой албан татварын хуульд өөрчлөлт оруулахдаа архины онцгой албан татварыг нэмэх асуудлыг давхар хөндөх гэсэн ийм нэг заалт орж ирж байна. Ус, рашааны нөөцийн төлбөрийг нэмэгдүүлэхдээ усыг үнэгүй ашиглаж байгаа уул уурхайн компаниудын төлбөрийг нэмэгдүүлэх гэсэн ийм хоёр санал бичгээр орж ирснийг Л.Эрдэнэчимэг гишүүний саналтай давхцаж байна гэж үзэж байна. Тэгэхээр та бичгээр саналаа өгөөд, Л.Эрдэнэчимэг гишүүний саналын томъёоллоор. 
Г.Баярсайхан: - Наадах чинь тэгээд тодорхой байх ёстой юм биш үү. Хэдэн хувийн. 
Б.Балган: - Г.Уянга гишүүн ээ, энэ нэмэлт, өөрчлөлт оруулахаар өргөн барьж байгаа хуулийн төсөл бол Их Хурал дээр, чуулган дээр хэлэлцэхдээ тэр өргөн барьсан юмных нь хүрээнд ярьдаг. Тэгэхээр энд бол зөвхөн тамхийг нэмэхээр ирсэн. Архины тухайд мэдээжийн хэрэг Их Хурлын гишүүд бол эрхтэй. Гэхдээ энэ дээр нэг тийм судалгаатай, хатуулгынх нь чанар хэдээс болж хэдэн хувиар гэдэг юм, хот хөдөө гээд ингээд судалгаа хэрэгтэй байх. Тэр нөгөө нэмэх болох юм бол хуулийн төсөл хэрэгтэй болно гэдгийг л би сануулах гэсэн юм. 
Г.Уянга: - Ер нь бол байна шүү дээ. Энэ үйлдлээ ингээд харах юм бол бид нар хүүхэддээ хоол өгөхгүй. Тэгсэн хэрнээ тэр уул уурхайн компаниудыг Монголын усыг үнэгүй ашиглаж байгаа, говь цөлийн усыг үнэгүй ашиглаж байгаа компаниудыг эрхлүүлдэг. Энэ архийг олноор оруулж ирдэг. Архины бизнес хийж байгаа энэ компаниудыг өөгшүүлээд хүүхдийнхээ хоолыг нэмэхгүй гэж байгаа чинь өөрөө аягүй эрүүл биш хандлага байгаа байхгүй юу. 
Зүгээр яах вэ би саналаа тавьж байгаа юм. Бид нар хуулийн төсөл нэмж ер нь архины онцгой албан татвар дээр санаачлах ёстой юм байна. 2013 оны төсөв дээр илүү анхааруулах ёстой юм байна. Гэхдээ саналаа хураачихъя л даа. Тийм. 
З.Баянсэлэнгэ: - Л.Эрдэнэчимэг гишүүний тэр эхний саналаар санал хураалт явуулъя. Гишүүдийн гаргасан зарчмын зөрүүтэй санал тус бүрээр нь санал хураалт явуулах нь зүйтэй гэж үзэж байна. 
Дахиад унших уу. Боловсрол, соёл, шинжлэх ухааны сайдын төсвийн Хүүхдийн цэцэрлэг хэсэгт..
Ч.Улаан: - Би нэг тайлбар хэлэх үү. За гишүүдэд талархаж байна. Одоо бас орлогыг нэмэгдүүлэх арга замыг хайх гэж ингэж оюунаа чилээж байгаад бас талархаж байна. Архины онцгой албан татварын хувьд бол бидэнд хийсэн тооцоо судалгаа юмнууд бол байгаа. Тийм ээ. Усны хувьд бол яг тийм итгэл үнэмшилтэй одоо шууд аваад тусгачихаар тийм судалгаа, дүгнэлт бол бидэнд одоо хараахан байхгүй байна. Тийм ээ. Тийм учраас зүгээр төсвийнхээ орлогоо нэмэгдүүлнэ гээд ингээд зарчмын шийд гарвал бид тооцоог хийгээд, тэгээд энэ дагалдах хуулийг нь бол одоо түргэн хугацаанд өргөн барих бололцоо байна. Архины онцгой албан татвар дээр бол. Усан дээр бол одоо ийм бололцоо бас хараахан алга байна. Тэгэхээр энийг бас жаахан зааглаж үзээд төсвийн Байнгын хороон дээр ярих үед энэ тооцоог нарийвчилж үзье гэвэл бид одоо бас энэ чиглэлээр санал онолоо бэлтгээд танилцуулж болохоор байна. Архиар шүү. Усан дээр бол одоохондоо ийм юм алга байна. 
С.Ганбаатар: - З.Баянсэлэнгэ дарга. Архины тал чинь нэг сарын өмнө энэ чинь бүр нэлээн яригдаад, судалгаа тооцоо нь хийсэн байгаа гэж би ойлгож байсан. Ашгүй сая Ч.Улаан сайд яриад үнэхээр тооцоо судалгаа нь байгаа гэж байгаа. Яг тэрнийхээ хүрээнд л. Ерөөсөө архи нь. Би бодохдоо бараг нөгөө лобби гэдэг хүнээр л одоо татуулаад хаячихсан юм уу гэж бодоод бухимдаад явчихлаа л даа. Ганцхан тамхи нь ороод ирдэг. Архийг бол нэлээн хэд яригдсан шүү дээ. Энэ чинь бас Их Хурлын зарим удирдлагуудын түвшинд хүртэл манай бие даагчдын зөвлөлөөс хүртэл саналаа оруулсан байгаа юм. Яг тэр судалгаа тооцооных нь хүрээнд одоо хэд байдаг юм тэрүүгээр нь. Одоо энэ дээр архиа нэмээд л. Харин тэгээд нөгөө хүүхдүүдийн мөнгө одоо ингээд шууд гараад ирж байгаа юм биш үү гэдгээ энэ дээрээ шууд шийдчихвэл яасан юм бэ. 
Ч.Улаан: - Тийм. Энэ бол судалгаа хийгдээд, тоон үзүүлэлтүүд дээр нэлээн ажилласан. Мэдээж энэнээс гарах эерэг, сөрөг үр дагаваруудыг их нарийн тооцох ёстой. Энэ дээр очоод нэлээн маргаантай асуудлууд байгаа. Бас нэлээн судалж хатуу тогтох асуудлууд бий. Тэгэхээр ер нь энэ чиглэлд ажиллая гэвэл ажиллах бололцоо бол байгаа. 
З.Баянсэлэнгэ: - За хураалгая. Архины онцгой татварыг нэмэгдүүлэх замаар орох нэмэгдэл орлогоор цэцэрлэгийн хүүхдийн өдрийн хоолны зардлыг 2100 төгрөг болгож нэмэх гэсэн ийм томъёоллоор оруулж ирж байна. Яах вэ судалгаандаа оруулаад. Тийм ээ. Саналаа оруулаад. Тийм биз дээ. 
Л.Эрдэнэчимэг: - Миний ойлгож байгаагаар архины онцгой албан татварыг нэмж чадах юм бол хүүхдийн хоолны мөнгө нэмэгдэх нь гэсэн гаргалгаа гарч байгаа биз дээ. 

С.Бямбацогт: - Нэмж чадахгүй бол нэмэгдэхгүй ээ гэсэн үг үү. Тийм ээ. 
З.Баянсэлэнгэ: - Энэ томъёоллоор санал хураалтаа явуулъя. Архины онцгой татварыг нэмэгдүүлэх замаар орох нэмэгдэл орлогоор цэцэрлэгийн хүүхдийн өдрийн хоолны зардлыг 2100 төгрөг болгож нэмэх гэсэн томъёоллоор санал хураалт явуулъя. Дэмжиж байгаа гишүүд гараа өргөнө үү. 
12-оос 9. За дэмжигдлээ. 
Г.Уянга гишүүний тамхины албан татварыг нэмж байгаа үндэслэлээр Онцгой албан татварын хуульд өөрчлөлт. Ус, рашааны нөөцийн гээд бас орж байгаа шүү дээ. Тус тусдаа. 
За 2013 оны эх үүсвэр. За тэгвэл татах нь байна энийгээ. Тийм ээ. Татлаа гэж ойлголоо. 
За С.Эрдэнэ гишүүний төсвийн тодотголтой холбоотой. 2012 оны тодотголоор зураг төсвийн мөнгийг яаралтай тусгаж өгөх арга хэмжээг Хүн амын хөгжил, нийгмийн хамгааллын яамны төсөв дээр нэмж өгнө үү гэсэн энэ саналаар санал хураалт явуулъя. Гишүүд ойлгосон уу. Зураг төсвийн мөнгийг яаралтай тусгаж өгөх гэж байна. 

Ч.Улаан: - Тийм тийм. Энийг бол бид нэгдсэн журмаар юун дээр ярьж байгаа авч үзэж байгаа шүү дээ. Салбар салбарт нь жижиг зураг гэхгүйгээр бөөнд нь авч үзэхээр. Тийм.

З.Баянсэлэнгэ: - С.Бямбацогт гишүүний 2012 оны төсвийн тухай хуулийн төслийн 21.1.1-ийн 103, 21.1.1-ийн 25, 21.2.1-ийн 37, 21.2.1-ийн 51-ийг тус тус 2012 оны төсвийн хуульд заасны дагуу хэвээр үлдээх гэсэн энэ саналаар санал хураалт явуулъя. Дэмжиж байгаа гишүүд. Ховдын сургууль, цэцэрлэгийн асуудлыг 2012 оны төсөвт нь хэвээр нь үлдээе гэсэн санал. 
С.Бямбацогт: - Наадах чинь зарим нь тендер зарлагдчихсан явж байгаа. Зарим нь одоо сонгон шалгаруулалт нь явж байгаа. Ерөнхийдөө зураг төсөв бүх юм хийгдсэн. Газрын маргаан байхгүй. Яг та бүгдийн ярьдаг сургууль, цэцэрлэгийн л асуудал байгаа. Бүгдийг нь барьчихъя. Гэхдээ бүх мөнгө нь тавигдаагүй. Би түрүүн хэлсэн шүү дээ. 200 орчим сая төгрөг л тавигдсан. Энэ жилдээ ажилд нь эхлээд явах. Тийм учраас тэгээд энэ дээр та бүхэн маань анхаараачээ гэж хүсье. Та бүгдийг ярьж байгаа асуудлыг л ярьж байгаа шүү дээ. 
З.Баянсэлэнгэ: - Гишүүд санал хураалт явагдаж байгаа. Дэмжиж байгаа гишүүд гараа өргө. Дэмжээгүй гишүүд гараа өргө. 
12-оос 2. Дэмжигдсэнгүй. 

С.Бямбацогт: - За цөөнх шүү. 

З.Баянсэлэнгэ: - Монгол Улсын 2012 оны төсвийн тухай хуульд нэмэлт, өөрчлөлт оруулах тухай. Нийгмийн даатгалын сангийн 2012 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслүүдийн талаарх хоёр дахь хэлэлцүүлгийг хийж дууслаа. Байнгын хорооны санал, дүгнэлтийн хамт гишүүдийн гаргасан саналын томъёоллуудыг олонхийн дэмжлэг авсан аваагүйгээр нь бүлэглэн томъёолж Төсвийн байнгын хороонд хүргүүлнэ. Тийм ээ. 

Хоёр. Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүд (анхны хэлэлцүүлэг)

За С.Ганбаатар гишүүн, С.Дэмбэрэл гишүүн хуралдаан дээр зарчмын зөрүүтэй санал оруулсан. Нийгмийн даатгалын тухай хуульд өөрчлөлт оруулах тухай хуулийн төслийн талаар төслийн 1 дүгээр зүйлийн тухайн шатны Засаг даргатай зөвшилцөж гэснийг Нийгмийн даатгалын үндэсний зөвлөлийн аймаг, нийслэл, дүүрэг дэх салбар нэгжтэй зөвшилцөж гэж өөрчлөх. За энэ саналаар санал хураалт явуулъя. Дэмжиж байгаа гишүүд гараа өргөнө үү. 

12-оос 10. За дэмжигдлээ. 


Нийгмийн халамжийн тухай хуульд өөрчлөлт оруулах тухай хуулийн төслийн талаар. Төслийн нэгдүгээр зүйлийн тухайн шатны Засаг даргатай зөвшилцөж гэснийг хөдөлмөр, нийгмийн зөвшлийн гурван талт үндэсний хорооны аймаг, нийслэл, дүүрэг дэх салбар нэгжтэй зөвшилцөж гэж өөрчлөх гэсэн томъёоллоор санал хураалт явуулъя. Дэмжиж байгаа гишүүд гараа өргөнө үү. 
12-оос 10. Дэмжигдлээ. 

Гишүүд түр зуур байж байгаарай. Энэ хугацаагаа ердийнхөөр явуулъя гэсэн санал. Хуулийн үйлчлэх хугацаа. Нийгмийн даатгалын тухай хууль, Нийгмийн халамжийн тухай хууль. 
Санал, дүгнэлтийг чуулганы нэгдсэн хуралдаанд танилцуулах гишүүнийг томилъё. Тэгээд С.Одонтуяа гишүүн. Л.Эрдэнэчимэг гишүүн нэгдсэн хуралдаанд оруулах юм байна. 
За Байнгын хорооны гишүүддээ баярлалаа. Би та бүхэнд энэ Нийслэлийн бүх шатны боловсролын байгууллагуудын үйл ажиллагаатай танилцах энэ ажлын хэсэг байгуулагдаад ажил байдалтай нь газар дээр нь танилцсан. Та бүхэн мэдэж байгаа. Ажлын хэсэг цугларч энэ танилцуулгаа Байнгын хорооны хуралдаан дээр танилцуулах байсан юм. Гэтэл энэ ажлын хэсгийн гишүүд нэгдэж цуглаагүйгээс болоод өнөөдрийн Байнгын хорооны хуралдаан дээр ажлын хэсгийн танилцуулга явагдах байсан боловч хойшилсон. 
Тэгээд Л.Эрдэнэчимэг гишүүн бас энэ юун дээр бас анхаараарай. Ажлын хэсгийн танилцуулга дээр. Энэ сургууль, цэцэрлэг дээр явсан асуудалтай холбогдуулаад. Ялангуяа цэцэрлэгийн багш, сурган хүмүүжүүлэгч нараас санал гаргасан юм. Яг энэ С.Эрдэнэ гишүүний гаргаж байгаа тайлбартай холбогдуулаад. Ажлын хэсгийн танилцуулгыг. Одоо ажлын хэсэг яг цуглаад. Манай өрөөнд цуглаад танилцуулгаа эцэслээд эргээд Байнгын хорооныхоо. Нэгдсэн чуулганы завсарлагаанаар Байнгын хороогоороо оруулъя гэсэн ийм санал оруулж байна. С.Ганбаатар гишүүн оролцох нь байна, Г.Уянга гишүүн байгаа. 
Хуралдаан 15 цаг 40 минутад өндөрлөв. 

Соронзон хальснаас буулгасан:

